
Sr.2 Presidente em exercicio, Maria Teresinha
da Silva Viegas, declara aberta sessdo plenaria
ne’e iha tuku 9 liu minuto 21, dadeer no halo
leitura ba agenda de trabalho loron ne’e nian.

Liutiha ida-ne’e, Sr.2 Presidente convida hotu-
hotu hamriik ba execucdo Hino Nacional, Patria,

no Um Minuto de Siléncio.

Antes Ordem do Dia — Sr. Secretéria da Mesa
Ié carta justificacdo falta Sr. Deputado Aniceto
Longuinhos Guterres Lopes (FRETILIN) nian.

lha biban FRETILIN,

representa husi Sr. Deputado José da Cruz, hato'o

tuirmai  Bancada
declaracdo politica, hodi solidariza ho povo
afetado sira husi evic¢do forcada iha Fomento I

no iha Bidau.

Iha intervencdo oin-oin, Sr.2 Deputada no Sr.
Deputado sira aborda kona-ba: cidaddo chinesa
balu ne’ebé halo tratamento saude iha HNGV;
informac@o kona-ba moras foun ne’ebé comeca
tama Timor; inundacéo iha Hera no necessidade
atu tau atencéo ba infraestrutura publica balu iha-
ne’eba; animal estraga comunidade nia ai-han iha
to’os iha Hera; demora iha distribuicdo pacote
orcamental 2025 nian ba linha ministerial sira;
sistema Free Balance no Portal de Transparéncia
ne’ebé la atualiza informacdo kona-ba execucéo
OGE; circulagdo ema moras mental sira-nian iha
Dili laran; pesquisa kona-ba hahan importado sira
ne’ebé contém formalina; serbisu Secretéario
Estado SEATOU nian liga ba evic¢cdo no despejo
administrativo; falta alojamento ba comunidade
afetada husi eviccdo; atuacdo membro policia
balun nian ne'ebé la tuir regra Same Dotik; estrada
aat iha Aldeia Cai-Cassa, Suco Gugleur Posto
Maubara nian; condicdo estrada aat iha suco
Hatulia Vila nune'e; impacto husi inundagdo iha
Suco Hera; mota ne’ebé estraga comunidade sira-
nia to’os no fahi-luhan iha Hera; preocupacéo
comunidade sira-nian kona-ba falta acesso ba luz
elétrica; karau estraga comunidade sira-nia ai-han
iha Hera; engarrafamento iha cidade Dili;
necessidade atu organiza didi'ak transito iha
cemitério publico Bekusi; corrupcdo ne'ebé buras
iha Nacdo Timor-Leste; ordenamento cidade Dili
nian; ndmero mortalidade ne’'ebé aas; qualidade
atendimento iha HNGV no posto sadde sira iha
nivel nacional no municipal; eviccdo no despejo
administrativo ne'ebé la favorece ba comunidade
afetado; demoro iha construcdo estrada iha
municipio Baucau; qualidade husi estrada ne’ebé
companhia internacional  Norinco  constroi;
polémica liga ho integracdo suco Abafala no suco
Waitame nian ba posto administrativo foun; atraso
iha pagamento subsidio ba funcionario destacado

DNTT nian iha fronteira; falta regulacdo ba cidadao

hirak ne’'ebé halo uma iha rai Estado nian;
fechamento escola secundaria iha Viqueque;
condicdo aat escola pré-secundaria iha Nahareka
nian; caracter emergéncia husi projeto construcéo
ponte Welolo; ponte kotu iha Lacluta; possibilidade
IX Governo Constitucional no Governo australiano
desenvolve  Greater  Sunrise; atraso iha
implementacdo programa merenda escolar; falta
cemitério préprio ba PNTL; trafego iha estrada
besik cemitério Bekusi; transito desorganizado iha
Ai-Mutin;

possibilidade f6 indemnizacdo ba comunidade

rotunda Elemloi no cruzamento
afetada sira husi evicgdo; horario no destino husi
voo doméstico avido Aero Dili nian; organizacao
evento nacional hirak ne’ebé realiza iha tinan 2024
nia rohan iha Oe-Cusse; comunidade afetada husi
desastres naturais seidauk hetan apoio; falta
alojamento ba familia balu ne’ebé afetado husi
eviccdo iha Bidau Santa Ana; ponte aat iha Aldeia
Turo, Suco Babulu nune'e més iha Abatu, Suco
Letefoho; causa principal husi populacdo ocupa
espaco publico no indevido iha capital Dili. Ikusmai
Sr. Vice-Ministro dos Assuntos Parlamentares
Adérito Hugo da Costa, hatdn ba Deputado sira-
nia husun no preocupacéo.

Ordem do Dia — Aprovacdo das Edi¢bes do
Jornal do Parlamento Nacional, | Série-A, n.°1,2 e
3, datada de 22, 26 e 27 de junho de 2023.

Sr. Deputado sira ne'ebé intervém mak: Maria
Teresa da Silva Gusméo (PD), Olinda Guterres
(KHUNTO), Duarte Nunes no Gabriel Soares
(CNRT), José da Cruz (FRETILIN), Natalino dos
Santos Nascimento, Marcos Soares Martins,
Veneranda E. M. Lemos Martins, Firminio Taequi,
Marcos Xavier no Luacia Taeki (CNRT), Luis
Roberto da Silva (KHUNTO), Antoninho Bianco
(FRETILIN), Sancha Margarida Tilman (PD),
Duarte Nunes (CNRT), Abel dos Santos (PLP),
Florentino
(FRETILIN).

Ximenes da Costa «Sinarai»




Sr.2 Presidente taka sess@o plenaria ne'e iha

tuku 11 liu minuto 53 dadeer.

Sr.? Presidente (Maria Terezinha da Silva Viegas): — Mai ita hahd ita Plenaria ba loron ohin nian.

Bom dia ba Sr. Secretario-Geral, Adjunto no ba funcionario tomak.

Horas hatudu tuku 9 liu minuto 21.

Dala ida tan, bom dia ba Distinto Deputado sira hotu.
Molok atu haht ita-nia Plenaria ba primeiro dia do més e do ano, «Agenda n.° 125/VI(2.%) —

reunido do Plenario de terca-feira, 7 de janeiro de 2025.

Abertura

Execucao do Hino Nacional.

Periodo de Antes Ordem Dia:
1. Justificacao de falta do Sr. Deputado Aniceto Longuinhos Guterres Lopes;
2. Informacado sobre visita privada de Sua Exceléncia o Presidente da Republica a Indonésia;
3. Distribuicdo e apreciacdo do Relatdrio de Fiscalizacdo da Comissao de Educagdo, Juventude,
Cultura e Cidadania aos municipios de Ainaro, Manatuto, Covalima e Lautém;
4. Distribuicdo e apreciacdo do Relatério de Fiscalizacdo da Comissdo de Infraestruturas aos
municipios de Dili, Bobonaro e Manatuto;
5. Declaragoes politicas das bancadas parlamentares;
6. Intervencoes diversas dos Srs. Deputados;
7. Intervencdo do Sr. Vice-Ministro dos Assuntos Parlamentares sobre questdes suscitadas pelos

Srs. Deputados.

Periodo da Ordem do Dia:

Voto de pesar pelo falecimento do Tom Hyland».

Ho nune'e, molok ita atu f6 abertura ba ita-nia Plenaria ohin nian, ita hotu-hotu hamriik hodi hala’o

execucdo ba Hino Nacional.

Hotu-hotu hamriik hodi hananu Hino Nacional, Patria.

Molok haht ita-nia trabalho ba loron ohin nian, antes de tudo, mai ita hotu hakru'uk hodi presta

homenagem ba ita-nia heréi no martir da Patria sira hotu ne'ebé f6 vida ba soi ukun-an ida-ne'e.

Ho nune'e ita hakru'uk.

Um minuto de siléncio hah.

Hotu-hotu hamriik nafatin hodi haru’uk atu f6 homenagem ba herdi no mdrtir da Pdtria sira.

Um minuto de siléncio remata.

Halo favor, hotu-hotu tuur filafali.

Ho nune'e, ha'u husu ba Secretario-Geral ho funcionario sira hotu bele fila hikas ba hala’o sira-nia
serbisu. Mas, antes de tudo ha'u, hakarak hato'o ha'u-nia votos de boas festas e boas entradas do Ano
Novo de 2025, atu nune'e bele hetan matak-malirin ba ita-nia servico loroloron nian, liuliu ba bem-
estar do povo e do Pais.

No mos desejo votos de boas entradas do Ano Novo ba distinto Deputado sira hotu, ba bancadas
parlamentares no ba povo Timor-Leste tomak, atu ita hahd ita-nia tinan foun ida-ne'e ho ksolok, dame,
domin ho perddo ba malu.

Husu ba Secretario-Geral no funciondrio sira bele fila hikas ba Ita-Boot sira-nia fatin hodi bele
hala’o serbisu.

Molok atu hahti, ha'u husu ba bancada parlamentar sira, karik balu iha declaracdo politica, se faz

favor. Karik la iha, ita mantém ho agenda como esta.

Sr. Aniceto Longuinhos Guterres Lopes (FRETILIN): — Sim, Sr.* Presidente, atu regista

declaracdo politica Bancada FRETILIN nian.

Sr.? Presidente (Maria Terezinha da Silva Viegas): — Bancada PLP, KHUNTO, CNRT e PD, nao
ha mais declaragoes politicas?

Se assim for, ita tama ba primeira agenda, justificacdo de faltas.

Sr.? Secretaria, se faz favor.

Sr.? Secretaria da Mesa (Virginia Ana Belo): — Obrigada, Sr.? Presidente em exercicio.

Bom dia ba Ita-Boot, ba colega Deputado sira hotu no més ba audiéncia.

«Requerimento de justificacao de falta

Ex.™ Sr.? Presidente do Parlamento Nacional,

Aniceto Longuinhos Guterres Lopes, Deputado ao Parlamento Nacional, pertencente a Bancada da
FRETILIN, vem requerer a Vossa Exceléncia que se digne considerar justificada a falta dada a

reunido do Plenario no dia 9 de dezembro de 2024, por motivo de tratamento de saude.

O Deputado,

Aniceto Guterres».

Sr.? Presidente (Maria Terezinha da Silva Viegas): — Tuirmai — agenda n.° 1 ja foi realizada —
apenas informa de'it ba distinto Deputado sira katak iha agenda n.° 2, Presidente hala’o tiha ona ninia
viagem ba Indonésia iha dia 3 e fila hikas iha dia 4 ne'e. Ho nune'e, ba agenda n.° 3 e 4, ja estdo todas
na mesa dos distintos Deputados.

Ita tama ba agenda n.° 5, declaragdo politica da Bancada Parlamentar da FRETILIN.

Tempo Ita-Boot nian, se faz favor.

Sr. José da Cruz (FRETILIN): — Obrigado, Sr.* Presidente.

«Ha'u-nia bom dia ba Sr.* Presidente do Parlamento em exercicio, colega Deputado no Deputada
sira. Bom dia moés ba Sr. Vice-Ministro dos Assuntos Parlamentares, camaradas Buiberes no
Mauberes.

Lori Bancada FRETILIN nia naran, ha’u hakarak hato’o boas estradas ba Tinan Foun 2025, hein
katak tinan ida-ne’e sei lori buat foun ruma mai ita-nia Rain, liuliu ba povo ki’ik sira-nia moris.

Passagem tinan 2024 ba 2025 lori ksolok ba ema balu, maibé ema balu simu Tinan Foun ho matan-
been tanba lakon sira-nia hela-fatin ne’ebé sira harii ho sira-nia kosar-been rasik.

Ba Populacao sira iha Dili laran, liuliu sira ne’ebé hela iha Fomento II, Comoro, FRETILIN hato'o
nia solidariedade no empatia ba evicgdo forcada ne’ebe hala’o husi IX Governo ba sira-nia hela-fatin.

FRETILIN lamenta no condena tebes atuacdo Governo nian hodi halo eviccdo forcada ba
populacao iha Fomento II lahé condi¢do ruma. Husik de’it afetado sira iha-ne’eb4, hafoin sobu hotu
sira-nia uma, sira rasik la hatene atu ba ne’ebé. Hahalok sira hanesan ne’e uluk povo ida-ne’e
experimenta ona iha ukun sira ditadura nian, ohin loron experimenta tan fali iha rai ida livre,
independente no democratico.

Povo ida-ne’e luta no conquista vitéria independéncia ida-ne’e tanba hakarak hari Estado ida-
ne’ebé bele protege no respeita sira-nia direito atu moris no assegura futuro ida-ne’ebé nabilan ba sira,
ba sira-nia oan no bei-oan sira-nia moris. Sira hakarak Estado ida-ne’ebé hatene sira-nia sofrimento,
sira-nia mehi no sira-nia hakarak.

Infelizmente, saida mak acontece ikus-ikus ne’e contrario filafali ho saida mak povo ida-ne’e uluk

hakarak no mehi atu hetan iha nia Estado ida-ne’ebe sira rasik harii ho sira-nia raan, kosar-been no

sacrificio sira. Estado ida-ne’e usa nia forca policia no militar sira hodi dudu, duni no halakon povo
sira-nia direito atu hetan uma, livre circulacdo iha territério tomak RDTL nian no mos iha direito ba

hala’o ninia atividade econémica.

Exceléncia sira,

Iha discurso politico hotu-hotu Governo nian no ita hotu nian mak combate kiak no mukit ka hasai
povo husi kiak no mukit. Saida mak ita haree durante ne’e, medida sira ne’ebé IX Governo foti hodi
organiza cidade capital, contrario tomak ho discurso no promessa sira iha campanha politica. Karik
Governo confunde entre combate kiak ho combate ema kiak.

Bainhira ita dehan combate kiak ka hasai povo husi kiak no mukit, significa identifica causa
tanbasa mak povo moris iha kiak nian laran, tanbasa populacdo tem que mai hotu Dili atu buka moris
iha mota no dalan ninin sira. Buka nia causa no resolve liuhosi plano no investimento sira, nune’e bele
beneficia povo no muda povo nia situacdo sécio-econdmica hodi sai husi kiak. Maibé, ita haree,
Governo tenta buka dalan facil ka karik confusdo duni, confunde fali combate kiak ho combate ema
kiak, confunde liafuan hasai povo husi kiak ho hasai povo kiak husi cidade.

FRETILIN fo6-hanoin filafali ba ita hotu katak objetivo husi luta ba ukun rasik-an la'és harii cidade
maibé atu kore povo husi kiak no mukit, harii ka desenvolve cidade sai hanesan instrumento ida atu
dada sai povo husi nia situacdo socio-economica ida kiak no mukit, tanba dignidade nacdo ida nian
haree husi nia povo nia moris, la'6s cidade nia furak de’it.

Estado, liuhosi Governo, haluha nia obrigacdo constitucional hodi la fornece uma no hela-fatin ida-
ne’ebé digno no di’ak liu ba nia cidad@o sira. Povo sira-ne’ebe hela iha ponte okos, hela iha mota-
ninin, ne’e cidaddao RDTL ne’ebe loloos moés hetan protecao husi Governo.

Iha Constituicio RDTL, artigo 58.°, hatete momoos kona-ba «Ema hotu iha direito ba nia an, nia
familia atu iha uma ida ho nia dimensdo no condicado di'ak, moos no conforto atubele iha intimidade
ba ema ida-idak no privacidade familiar».

Pior liutan mak Governo ho aproximacdo autoritaria hodi husu cidadado sira-ne’ebe hetan evicgao
atu fila ba sira-nia municipio ida-idak. Ne’e forma de discriminacdo hasoru nia cidadao kiak sira
ne’ebe buka hela moris iha cidade Dili. Pratica ida-ne’e viola Constituicdo, artigo 44.°, kona-ba livre
circulagdo, katak «cidaddo hotu-hotu iha direito atu ba-mai no hetan nia hela-fatin iha territ6rio

nacional nia laran».

Maluk timoroan sira,
FRETILIN concordada katak cidade capital Dili precisa hadi'a no hamoos, maibé la concordada atu
hamoos fali povo husi cidade. Precisa iha mediada sira ne’ebe bele mitiga risco ba afetado sira. Oinsa

ho sira-nia hela fatin, oinsd ho sira-nia rendimento loroloron nian, se muda ba fali fatin foun? Oinsa

sira-nia oan sira-nia escola se sira tem que obrigatoriamente sai husi sira-nia hela fatin? No situacdo
seluk tan.

Reorganizacdo cidade Dili tem que tau ema nu’udar centro no beneficidrio direto ba
desenvolvimento no crescimento cidade ida nian, la'és sai fali vitima iha nian rain rasik.

Reorganizacao cidade Dili tem que baseia ba ordenamento no plano urbanizacdo ida claro, selae,
hasai iha fatin ida mosu fali iha fatin seluk. Hanesan acontece tinan kotuk, hasai ho obrigatério
comunidade iha Bidau Santana, maibé fatin ne’eba la halo buat ida no mamuk hela até agora. Tanbasa
tem que sacrifica populacado se la iha plano ida claro no la iha urgéncia?

Plano ordenamento urbanizacdo tem que sai plano consensual tanba governacao ne’e iha
alternancia, katak ohin partido ida mak lidera, aban bele seluk fali.

Consenso no entendimento hanesan kona-ba plano ordenamento urbanizacdo la’6s de’it entre
partido politico sira, maibé tem que envolve mds setor privado no, principalmente, iha conhecimento
no entendimento husi populacdo rasik, ho nune’e, hotu-hotu bele contribui ba harii cidade ida
inclusiva no bele buras hamutuk ho nia povo.

Sr.? Presidente interina no maluk sira hotu, Parlamento ida-ne’e bele foti iniciativa iha tinan 2025
atu hahd ho ato fiscalizacdo ba Governo liuhosi instrumento regimental Interpelacdo ba Governo
kona-ba problema eviccao forcada ne’ebé haterus ita-nia populacdo sira. Liuhosi interpelacdo ne’e,
Governo bele mai apresenta ba representante povo nian sa plano ordenamento mak Governo hakarak
halo, sa modelo urbanizacdao mak Governo iha ba Dili hanesan cidade capital, ho nune’e bele loke
dalan ba debate ida objetivo hodi serbi di’ak liu interesse ema hotu nian.

Bancada FRETILIN nota katak pratica evicgdo forcada husi Governo hatudu momoos la respeita
direitos humanos no viola lei kona-ba despejo administrativo nian no potencialmente bele constitui
elemento crime penal, ho nune’e, Bancada FRETILIN husu ba érgdo competente sira, hanesan PDHJ,
Ministério Publico no Tribunal rasik, bele instaura processo investigacao relaciona ho eviccao forcada
ne’ebé halo iha Dili laran no municipio sira.

Ikusliu, atu f6-hanoin ba ita hotu katak tinan 2025 Uma Kreda Catoélica declara hanesan Tinan
Jubileu. Tuir tradigdo judaica no catolica, Tinan Jubileu momento ba ema hotu atu reconhece erro sira
no buka atu reconcilia ho ema no Maromak. Iha Tinan Jubileu, Uma Kreda exorta atu ema hotu bele
inicia atividades solidariedade, apoio ba sira ne’ebé precisa tebes. Iha tradi¢dao judaica, Jubileu mos
hanesan tempo ba ema ka ukun-na’in sira atu entrega filafali propriedade sira ne’ebé foti ona ba nia
na’in sira, karik momento ida-ne’e mos atu Governo f6 filafali povo nia uma ne’ebé Governo sobu
ona durante ne’e».

Obrigado barak, Sr.? Presidente.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, ita tama ba intervencoes diversas, haht kedas ho distinta Deputada Olinda Guterres.

Se faz favor.

Sr.? Olinda Guterres (KHUNTO): — Continuagdo ha’u-nia boas festas do Santo Natal, feliz Ano
Novo ba Sr.? Presidente em exercicio ho colega sira tuur iha leten, ba Sr. Vice-Ministro dos Assuntos
Parlamentares, colegas Deputados e Deputadas hotu ne’ebé ha'u hadomi, e la haluha moés midia,
técnico sira, assessor sira ne’ebé iha Parlamento ida-ne’e no mds assistentes ne’ebé loroloron dala
ruma acompanha ita-nia Plenaria.

Di’ak, ha’u hakarak hato’o problema balu ne’ebé acontece, ha'u haree ho matan.

Ha'u, nu’udar ema ferik no idade ona, hakarak ko’alia buat ne’ebé loos, ha'u lakohi para choque
malu tun-sa’e iha loron Na’i Maromak ninian. Ne’e primeiro.

Segundo, ha'u hakarak hato’o problema ida-ne’ebé acontece ohin, horisehik no horibainrua.
Horisehik ha'u moras, ha'u ba iha hospital, trancado, iha ema mate na’in-tolu. Coitado, sé mak mate
mak ne’e.

Agora, ha'u ba Hospital Nacional Guido Valadares, to’o iha-ne’eba, China sira mos antrian hotu
iha-ne’eba. Ha'u-nia laran dehan, «ha'u mak hatene china lian karik ha’u tau ona China lian b4, china
sira-ne’e agora mai barabarak iha hospital halo saida?»

Ohin dadeer-saan fali ha'u mai husi Hera, atu mai serbisu, carreta Governo ninian, carreta privado,
trancado iha estrada boot ne’eba quase tama to’o laran.

Ha’u husu ba colega balu: «Carreta barak loos iha-ne’eba ne’e atu halo saida mak ne’e?»

«Oh Ama, agora moras ho virus ida-ne’ebé maka’as liu Covid-19 ne’e la’o hela iha-ne’e, ne’e mak
agora ami mos halo seguranca maka’as iha-ne’e».

Ha’u hakarak husu ba ita-nia Governo oinsa ho preparacao ita-nia Hospital Nacional Guido
Valadares nian ba moras ida-ne’e: iha ona recurso ruma ka lae? Mais ou menos ema na’in-hira?

Ita tem que usa ita-nia recurso Timor ninian, ne’ebé b escola iha rai-li’ur hasai S2 no S3, f6 to’ok
direito ba sira tomak atu nune’e sira bele halo atendimento ba moras ida-ne’ebé agora mai ne’e, ba
idade avangada no ba labarik sira ne’ebé imunidade tun ne’e lailais de’it atu kona.

Ida-ne’e mak, ha'u-hanoin, ohin ne’e ha’u foti iha-ne’e atu nune’e Sr. Vice-Ministro bele hato’o ba
Governo. Ida-ne’e la’6s ba partido ida, la’6s ba politico sira, maibé ba povo. Covid-19 ne’e dehan
di’ak, ida-ne’e dehan aat liu Covid-19.

Terceiro, iha tan buat oan ida, Hera ne’ebd ne’e horibainhira ha'u ko’alia tiha ona ho Ministro das
Obras Publicas katak atu ba hadi’a mota, mas até a data la hadi’a mota ne’eba, mota tun, ba estraga
militar sira-nia uma iha kraik, sasan sira lalin hotu ba tasi laran. Sr. Deputado sira-ne’ebé toma konta

ba ida-ne’e, ba to’ok Hera ne’eba para haree ho matan, katak militar sira agora tuur iha bee leten.

Sr. Vice-Ministro, favor ida hato’o ba Ministro das Obras Publicas hatun ona técnico ruma para
sira bele ba hadi’a mota ida ami-nia uma sorin ne’e. Ami-nian la kona, kona maka militar ho ema sira-
ne’ebé tuur iha sorin.

Quarto, ha'u ko’alia dala barak ona, to’os ne’ebé ema halo tempo udan hodi kuda batar, karau tama
hodi estraga hotu, mais ou menos decisdo Governo nian — ha’u foti da la hira ona — oinsa? Animal
ne’e bele han de’it iha ema nia to’os sira-ne’e ka? Tanba ha’u-nia ne’eba més hau hatama ema
serbisu, na’in-11, fulan ida 150 USD. Ho serbisu ne’e maka sira selu sira-nia an, agora karau estraga
hotu, Governo, ha’u hato’o, la halo causa.

Mais ou menus ida-ne’e de’it mak ha'u hato’o, Sr.? Presidente.

Obrigada barak.

Sr.? Presidente (Maria Terezinha da Silva Viegas): — Muito obrigada, distinta Deputada.
Tuirmai, distinta Deputada Cedelizia Faria dos Santos.

Faca o favor.

Sr.? Cedelizia Faria dos Santos (CNRT): — Muito obrigada, Sr.? Presidente em exercicio.

Ha'u-nia bom dia no respeito ba Ita-Boot, composicdo da Mesa, distinto Deputado sira, S. Ex.?
Vice-Ministro, audiéncia tomak, midia sira hotu, maluk rona-na’in ne’ebé sintoniza hela transmissao
direta husi Radio Parlamento Nacional.

Uluknanain, ha'u hato’o ha’u-nia boas festas do Santo Natal no feliz Ano Novo 2025 nian, espera
katak tinan foun ne’e bele lori mudanca boot ba ita-nia Rain.

Tuirmai, ha'u hakarak husu uitoan ba Sr. Vice-Ministro, husi parte Governo nian bele hatete loloos
mai ami tanba ita hotu hatene, ita acompanha, katak Orcamento Geral do Estado 2025 nian ita
Parlamento Nacional aprova no Presidente promulga molok dezembro 2024; Ha'u m6s acompanha
katak Governo rasik aprova ona decreto de execucdo iha reunido Conselho de Ministros, parabéns ba
ida-ne’e, maibé to’o data horisehik ha'u seidauk haree katak Ministério das Finangas distribui pacote
Orcamento 2025 ba «linha ministerial» sira hotu.

Ha'u mo6s acompanha katak Free Balance to’o agora ita seidauk loke, inclui mds Portal de
Transparéncia sei indisponivel hela, tanba ne’e ami husu to’ok ba Governo nia parte: bainhira mak
bele distribui pacote orcamento 2025 nian? Ho ida-ne’e labele f6 impacto ba ita-nia execucdo.

Exceléncia Vice-Ministro, ami ko’alia hanesan ne’e tanba problema boot bainhira ami halo
fiscalizacdo ne’e mak escola sira, liuliu merenda escolar, tanba bainhira orcamento tama tarde demais,
quase iha municipio barak mak fulan tolu sira la bele executa sira-nia orcamento ba merenda escolar e
ninia orcamento ne’e filafali ba cofre de Estado. Ne’e f6 impacto ba ita-nia oan sira, tanba ne’e mak

ami husu, se bele karik, tanba processo hotu-hotu la’o lais ona, Governo labele impede iha

implementacao ida-ne’e. Ne’ebe, ami orsida rona to’ok Vice-Ministro, f6-hatene to’ok mais ou menos
bainhira.

Tuirmai, ha'u mos preocupa uitoan ho ita-nia maluk deficiente mental sira ka moras mental.

Tha Dili laran ne’e, ha'u la’o quase iha dezembro nia laran ne’e, ita haree ntimero ita-nia maluk
moras mental sira-ne’e comeca aumenta, la’o loos iha estrada klaran sira-ne’e. La’6s mane de’it,
maibé feto moés, ami-nia maluk feto ne’e até que hatais roupa laran de’it maka la’o. Triste loos!

Ne’ebe, ami husu PRADET (Psychosocial Recovery and Development in East Timor) e Ministério
da Saude, favor ida tau atencdo ba ida-ne’e, tau hela sira iha fatin ne’ebé adequado ba sira para bele
cura sira-nia moras ne’e, tanba ne’e preocupa tebetebes ba ha'u. Ha'u hanoin, la’6s ha'u de’it, maibé
ema ne’ebé la’o, haree sira ho condicdao ne’e, preocupa mos.

Tuirmai, Vice-Ministro, kona-ba informacdo ida-ne’ebé ita rona, ita-nia académico sira halo
pesquisa kona-ba hahan ne’ebé afetado ho formalin, sira-nia pesquisa ne’e, ha'u hanoin, ita hotu
acompanha iha midia, ita-nia maluk académico timoroan sira, iha formalin ne’e barak e balu atinge
to’o vinte e tal por cento. Ne’e nimero ida que boot e ita reconhece katak ita seidauk iha laboratorio
ne’ebé proprio ba halo teste, maibé sira sebisu ho estrangeiro, ita bele halo teste ba hahan sira-ne’e.
Informacdo ne’ebé ita rona katak to’o agora mds hahan sira ne’ebé iha formalin ne’e iha loja sira sei
fa’an hela, ha'u hanoin, Ministério da Saude, inclui més AIFAESA, se bele, tau matan ba assunto ida-
ne’e, favor ida bele considera ita-nia maluk timoroan, docente, sira-nia pesquisa ne’ebé publica ona.

Ikusliu, ha'u hakarak continua f6 apoio ba SEATOU nia serbisu, ba IX Governo Constitucional nia
serbisu, atubele hadi’a hikas ita-nia cidade Dili tanba ha'u haree katak foin daudauk ita-nia SEATOU
hasai ita-nia maluk sira ne’ebé iha Fomento II, sira hela ne’e ameacado tebetebes iha mota-ibun. E, ita
haree iha video ne’ebé f6-sai, barak, ha'u hanoin, APC (Autoridade de Protecdo Civil) més f6-sai ona
katak quase cento e tal uma mak sai afetado ba ita-nia maluk sira ne’ebé hela iha mota-ninin. Ne’ebe,
ha'u hanoin, di’ak liu ita apoia Governo ida-ne’e tanba dehan sira mai buka osan ba sira-nia oan sira-
nia escola, mas se sira hela iha mota-ibun mak mota lori tiha hotu sira ba tasi, ne’e impacto mos ba
sira-nia familia, ba sira-nia oan sira.

Ha'u hanoin, Governo tau atencao ba assunto sira-ne’e, tanba ne’e mak Governo foti acao ida-ne’e,
e, ha'u nota mos katak Governo iha promessa ona atu f6 ganti rugi ba sira, ne’e buat di’ak ida,
Governo mos ajuda sira lori sira ba sira-nia municipio. Ha’u fiar katak Governo ida-ne’e sei la husik
de’it nia povo atu enfrenta buat barabarak, ne’ebe tempo to’o ona.

Governo ne’e, ema dehan karik, serba salah, halo, dehan la di’ak, la halo, dehan la di’ak, aat liutan,
tanba ne’e mak ami apoia serbisu IX Governo nian liuhosi SEATOU bele continua serbisu ida-ne’e
para di’ak ba ita-nia Nagdo ida-ne’e.

Muito obrigada.

Sr.? Presidente (Maria Terezinha da Silva Viegas): — Muito obrigada, distinta Deputada.
Tuirmai, distinta Deputada Maria Angelina Sarmento.

Se faz favor.

Sr.? Maria Angelina Lopes Sarmento (PLP): — Muito obrigada, Sr.? Presidente em exercicio.

Bom dia ba Sr.? Presidente em exercicio, Sr. Vice-Ministro no Srs. distintos Deputados hotu.

Tha biban ida-ne’e ha’u hakarak hato’o continuacdo de feliz Ano Novo ba ita hotu, hein katak tinan
foun ida-ne’e ita bele iha energia no coragem boot liutan atu halo serbisu, liuliu ita-nia knaar nu’udar
matan, tilun no ibun povo nian atu haree, buat ne’ebé loos ita dehan loos, la loos ita dehan la loos.
Nune’e, ha'u més hakarak hato’o feliz Ano Novo, Tinan Foun ba povo doben Timor-Leste tomak.

Iha biban ida-ne’e iha questdo rua mak ha'u hakarak levanta iha-ne’e.

Primeiro, hakarak secunda declaracdo politica husi Bancada FRETILIN nian ligado ho despejo
administrativo ne’ebé bele considera hanesan eviccao forcada ba ita-nia populacdo sira ne’ebé hela iha
Fomento II.

Ita hatene katak situacdo tempo udan ameaca duni ba sira-nia vida, maibé, se ita compara, dia 04 de
abril todan liu. Dia 04 de abril situacdo inundagdo todan liu, maibé Governo la foti medida atu duni
sira, hasai sira, mas ho aproximacgdo ida persuasiva liu, aproximacdo ida humanistica liu, mas agora
situacdo ida ita la haree dehan ameaca ba sira-nia vida, boot hanesan dia 04 de abril, mas ita dehan
ne’e ameacado ona, seidauk oho ema ida.

Minimo, atu hasai ema tem que iha shelter ruma ka fatin temporario ruma. Ita haree, ema nia
colchdo sira hada de’it, labarik sira tanis, uma kakuluk la iha, sira-nia protecdo ba satide oinsa? Sira-
nia higiene oinsa? Ida-ne’e mak ita preocupa. Ita hasai ema, maibé husik ema mate la problema,
importante cidade bonita?

Ita hasai ema, husik ema la bele han no hamlaha, importante cidade Dili capaz para ema gava?
Ha’u reitera fali Amo Papa nia liafuan, «povo ida-ne’e mak ita-nia rico-soin boot liu». Agora, povo
ida ho ninia sasan, uma kakuluk la iha, udan been mai, labarik sira tanis, inan-aman, idoso sira ba iha-
ne’ebé ita la hatene. E, noticia ne’ebé f6-sai, «se sira moras karik, sira ba hospital», hospital iha
capacidade atu acomoda sira ka lae?

Noticia foin daudauk semana kotuk f6-sai katak seiscentos e tal pessoas tama hospital, mate
durante periodo quarenta e oito horas baixa iha-ne’eba. Agora, se aumenta tan ho situacdo ida
populacdo sira Fomento II, hospital iha capacidade ka lae? Tem que haree katak ita soluciona
problema ida no la hamosu fali problema foun. Se ita hamosu problema foun, ne’e la'6s solucao.

Ne’ebe, ami husu ba Governo, favor ida aproximacdo humanistica ba! Haree ita-nia povo ne’e

hanesan ema ba! Minimo, lori sira ba iha fatin seguro ruma!

Hanesan iha Tasi-Tolu, fatin ne’ebe uluk ita usa ba Covid-19 nian, muda tiha sira ba iha-ne’eba
mak dudu sira sai ba, la problema, depois mak f6 opgado ba sira. Nao me digas ida-ne’e de’it mos Ita-
Boot sira estratégia la iha?

Haree, iha Hospital de’it la bele acomoda ema, se moras foun mosu mai. Ohin Deputada sira balu
halo intervencao dehan virus foun ida mai, maioria husi sira ne’ebé ita muda sai husi fatin ne’eba ne’e
mesak labarik de’it, e virus ne’ebé foun ne’e afeta ba labarik sira, se acontece ida-ne’e karik, sa
medidas mak ita bele halo atubele previne? Labele ona!

Ne’ebe, ami hanoin, Governo precisa haree didi’ak, bele muda ema sira-ne’e, maibé minimo dos
minimos iha fatin temporario ruma, hasai tiha sira, muda netik tiha ba mak depois f6 op¢ao ba sira:
«Imi hakarak fila ba imi-nia municipio ka imi iha fatin alternativa ruma?» Se la iha, ne’e tristeza boot,
ami lamenta tebetebes.

Segundo, inclui mos eviccdo ba fatin Café Atsabe, estranho tebetebes quando Ministério do
Comércio e Industria ba inaugura hodi promove no reconhece iniciativa husi Sr. Ameta, Café Atsabe
nia na’in, husi sorin seluk Governo ida-ne’e ba hasai. Sera que iha ona alternativa ba ema ne’ebé halo
negocio?

Ita haluha tiha katak ita-nia politica ne’ebé ko’alia iha-ne’e kona-ba promove setor privado atu sira
mos bele hasa’e receitas domésticas atu ita mos bele iha diversificagdo econémica, hodi nune’e
neineik-neineik ita bele reduz dependéncia ba ita-nia fundo petréleo. Mas, realidade, ema sira ne’ebé
halo negécio, contribui ba hamenos desemprego ba ita-nia timoroan sira, sira-ne’e mak hetan mos
eviccdo, la hatene iha alternativa ba sira atu Governo ajuda hodi cria fali condicGes ba sira ka lae. Ema
sira ne’ebé ita hasai, liuliu ida Café Atsabe, sira mo6s contribui ba hamenos desemprego no més sira
bele hetan rendimento iha sira-nia familia. Ida-ne’e hanesan inovacdo ida, ita tem que aprecia Sr.
Ameta, hanesan na’in ba Café Atsabe, jovem, ho nia esforco rasik, ho nia kosar-been. Ami hein katak
Governo bele {6 alternativa ba negociante sira-ne’e atu continua, tanba sira la tane liman ba Governo
atu f6 han sira, tau etu bikan ida iha mesa leten ba loron ida.

Ida-ne’e de’it, obrigada.

Sr.? Presidente (Maria Terezinha da Silva Viegas): — Muito obrigada, distinta Deputada.
Tuirmai, distinto Deputado Antoninho Doutel Sarmento.

Se faz favor.

Sr. Antoninho Doutel Sarmento (FRETILIN): — Obrigado ba tempo.
Ha’u-nia respeito ba Sr.* Presidente Parlamento interina, Vice-Ministro dos Assuntos
Parlamentares, colega Deputado no Deputada sira, midia sira ne’ebé halo cobertura iha dadeer ida-

ne’e, técnico e assessor sira, ba povo Maubere e Buibere.

Saudacdes revolucionarias!

Deputado sira husi FRETILIN: — Sempre revolucionarias!

Deputado sira-nia lian ki’ik loos.

Sr. Antoninho Doutel Sarmento (FRETILIN): — La forte liu!

Di’ak, ha’u hanoin, em primeiro lugar hato’o ha’u-nia boas festas e bom ano ba povo tomak iha
Rai ida-ne’e. Ita f6 boas entradas, balu sente contente ho boas estradas, balu mak simu fali boas
entradas ne’e ho mas entradas.

Hodi hanoin atu reforca declaracdo ne’ebé ohin hatete, tanba ita haree iha midia, iha televisdo sira,
labarik sira husu ba nia inan-aman: «apa, ama4, ita hela iha-ne’ebé para ami continua ba escola?»
Liafuan ida-ne’e, hanesan lider, ita tem que hanoin saida mak atu halo.

Tia faluk ida ho nia oan na’in-neen hatete katak «ami-nia moris ne’e ami la husu ba ema ida. Ha’u
tem que serbisu maka’as atu f6 han labarik na’in-neen ho ha’u-nia energia, ho ha’u-nia kbiit». Tanba
ne’e, ita hasai ema, ita la sukat condicdo, sa condicdes sai ba atu hela, ne’e mak ita-nia problema.
Governo hasai ema, tem que iha condi¢do minima ruma iha-ne’eba para hatuur nia.

Hanesan tia ida dehan: «Iha eleicdo mai abrago, re’i tun rei sa’e, mas ikus ukun tiha, halo ami
hanesan ne’e. Udan mai, foti fali kaleen hodi taka fali ba oan sira-nia leten para evita udan».

SEATOU hatete katak carreta bele lori sira ba, to’o agora, la hatene, lori ba ona ka lae, ha’u hein
katak hetan resposta di’ak.

Ita-nia Constituicdo dehan, «povo ne’e iha direito no liberdade atu circula iha rai laran tomak», mas
no fim, ita b4, ita-nia intervencao dehan: «Imi fila ona ba imi-nia municipio!». Hai, rai ida-ne’e nu'usa
mak sai fali hanesan ne’e? Entdo rai iha Dili ne’e imi-nian de’it? Tanba ne’e, ami sente preocupado
tebetebes, sente triste katak atuacdo ida hanesan ne’e atuacdo ida discriminativa tebetebes, ita hasai
povo ki’ik sira-ne’e dala ruma buka hela sira-nia moris ba moris loron-loron.

Ha’u halo pergunta ida: cada semana Primeiro-Ministro hasoru Sr. Presidente da Republica, sira
na’in-rua ko’alia saida?

Depois ikus, quando SEATOU halo buat hanesan ne’e, Sr. Presidente halo fali nia declaracdo iha
midia katak atuacdo sira-ne’e mos la di’ak. Entdo sira na’in-rua hasoru malu la ko’alia oinsa atu hasai
ema? Oinsa atu f6 orientacdo ida atu hasai ema seluk, tem que iha condic¢do, tanba ne’e povo.

Ita tem que consciente, se uluk iha luta-na’in ida, ema sobu povo, dehan «kepala dua», ita ba hasai
tiha povo ida-ne’e, dehan «ne’e contra direitos humanos, contra povo nia liberdade atu hela», e ohin
ita ba sobu uma ida maibé la iha condi¢do ba povo ne’e rasik. Liuliu labarik sira agora tama fali escola

ona, ne’e ita-nia problema, tanba labarik sira-ne’e mak futuro Nacdo nian, futuro atubele leva filafali

Nacdo ida-ne’e atu la’o ba oin. Tanba ne’e ami hanoin katak declaracdo ne’e importante, no husu
Governo atu tetu, se sira hasai ona, atu f6 solugdo ba povo ida-ne’ebé agora sai vitima ba ida-ne’e.

Tuirmai, ha’u hakarak hatete ba Vice-Ministro, durante iha foho, ossan terceira idade ne’e ferik
katuas sira seidauk hetan iha fulan tolu. Duzentos dolares ba familia la hetan ona, pelo menos, terceira
idade sira tem que hetan sira-nia osan atu festeja Natal ho Tinan Foun.

Ita sente triste, ita ba husu:

«Ai, ami ahi mate hela!»

«Tanba saida?»

«Be ami-nia terceira idade ne’e més Governo la fo».

Mas, foin daudauk Governo, se la sala, aprova resolucao balu iha Conselho de Ministros atu f6
osan ba membro Governo ida ho dez mil, ita aprova osan ba malu, pois povo nia osan terceira idade
de’it mos ita la bele fo.

Tuirmai, iha dia 31 de dezembro, iha jovem ida — ha’u hanoin, ida-ne’e tem que halo investigacdao
— iha Alas Dotik, jovem ne’e la tau capacete, familia coopera, mas depois, dehan policia kaer nia tau
fali ba knalpot mak gas motor para estraga labarik nia tilun. Atuacao ida-ne’e atuacdo policia ida tuir
ordem ho lei mak ne’e ka lae? Ne’e precisa atu haree no halo investigacdo di’ak ba assunto sira
hanesan ne’e. Ita labele atua sasan hanesan «premanismo», vandalismo, ne’e labele! Familia informa
assunto ida-ne’e no fo-hatene hela iha-ne’e para Vice-Ministro atu considera, atu haree assunto ida-
ne’e.

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinto Deputado José Virgilio.

Faz favor.

Sr. José Virgilio R. Ferreira (CNRT): — Di’ak, obrigado ba tempo.

La haluha ha’u-nia respeito ba Presidente em exercicio, Mesa Parlamento Nacional, distinto
Deputado no Deputada sira no Vice-Ministro dos Assuntos Parlamentares.

Dala ida tan hato’o boas festas do Santo Natal no Tinan Foun 2025, ita hotu espera katak buat hotu-
hotu bele la’o di’ak.

Tuirmai, ha’u hakarak hato’o, foin lailais ba halo visita ida iha Aldeia Cai-Cassa, Posto Maubara
nian, iha Suco Gugleur, iha-ne’eba condicoes estrada la di’ak. Estrada ne’ebé uluk sira ke’e de’it ho
liman, tempo udan comeca rai monu, depois halo kloot estrada ida-ne’e. Ne’ebe, comunidade ho chefe

suco husu para Governo bele tau matan atubele haree estrada ida-ne’e hodi loke, tanba populacdo sira

ne’eba moris ho agricultura, hanesan café, baunilha no mds maek, abacate. Produto sira-ne’e sira lori
mai fa’an iha municipio, to’o mai iha Dili, condi¢do estrada mak ladun di’ak ba sira.

Tuirmai, hakarak foti tan kona-ba iha parte Ermera, Suco Hatulia Vila, iha Aldeia Simohei,
condicdo estrada mos ladun di’ak. Se bele, husu ba Obras Publicas ho IGE ba haree para oinsa atu
loke estrada emergéncia ba populagao sira bele liu, bele f6 acesso, tanba iha-ne’eba café barak no mos
baunilha, ne’ebé sira mai fa’an ba CCT ho NCBA mak sosa iha-ne’eba.

Tuirmai, estrada iha Suco Hera, ita haree katak foin lailais acontecimento udan, inundacao, iha
Suco Hera, iha Aldeia Hali Dolar, Deputada Olinda foti, ne’e condicdo grave tebetebes. Ita haree
katak construcdo ida la’o hela iha-ne’eba mas seidauk maximo ba povo nia hakarak, precisa hadi’a
mota ne’e ho di’ak.

No iha Hali Dolar ne’e mos, iha Aldeia Sukaer Laran, iha parte Beraca nian ne’e, iha HENIKEN
nia kotuk ne’e iha mota ida iha-ne’e, mota ne’e sai mai la iha tiha dalan, no acontecimento ida uluk
iha 04 de abril iha tinan hirak liuba ne’e estraga ita-nia comunidade sira-nia uma e inclui mos grupo
kuda buah naga no hakiak fahi, fahi-luhan ne’e sobu to’o agora.

Ha’u més ko’alia ho ida hakiak fahi ne’e, nia dehan: «Se ami continua, mota ne’e tem que hadi’a
nia barragem, para mota ne’e bele la’o tuir nia fatin». Husi Beraca nian hale'u mai sai fali mota rua,
ida mai mosu fali iha Sr. Rui Castro nian, uitoan ne’e mak hakarak hato’o, tanba iha-ne’eba moés iha
capela ida harii besik kedas iha mota-ibun.

Depois, eletricidade iha-ne’eba més comunidade sira liga de’it ho ai-riin, au, mak sira tau ba no
anin huu mai buat sira-ne’e monu hotu.

Ha’u hato’o ona ba parte EDTL, sira ba haree ona mas seidauk iha decisdo ruma para halo
instalacdo eletricidade iha-ne’eba, ne’ebe husu hela ba Vice-Ministro dos Assuntos Parlamentares,
hato’o hela ba ministério relevante hodi haree ida-ne’e tanba ne’e importante tebes.

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinto Deputado Anténio Calau.

Faz favor.

Sr. Anténio Moniz Calau (FRETILIN): — Di’ak, obrigado ba oportunidade.

Ha’u-nia respeito ba Presidente Parlamento Nacional em exercicio, composicio da Mesa, ba
Exceléncia Vice-Ministro dos Assuntos Parlamentares, colega Deputado sira, técnico no assessor sira
hotu, bom dia.

Uluknanain, continuagdo hato’o ha’u-nia cumprimento boas festas e feliz Ano Novo 2025 ba ita

hotu, especial ba povo doben Timor-Leste.

Primeiro, ha’u hakarak secunda declaracdo politica husi ami-nia bancada, FRETILIN ninian, iha
relacdo ho eviccao ne’ebé IX Governo halo, liuliu Secretario de Estado da Toponimia ho nia equipa
halo ba ita-nia povo sira. Hanesan representante povo, ha’u condena ato «brutalismo» ne’ebé
Secretario de Estado SEATOU halo.

Ha’u aceita katak Dili nu’udar capital da Nacdo, ita precisa ordena, organiza, atu nune’e cidade
Dili sai furak iha ema nia matan. Maibé, atos ne'ebé Sua Exceléncia Secretdrio Estado halo ne'e
«brutalismo» tebetebes e vandalismo, tanba constru¢des ne'ebé ita-nia cidadao sira halo iha mota-
ninin ne'e hodi sira-nia kosar-been mak halo, sira nunca husu esmola ba qualquer Governo ida. Maibé,
atos hirak-ne’e hatudu «brutalismo» e fuan fatuk, fuan toos hasoru ita-nia povo, liuliu iha momen-
momen ne'ebé ita sei iha Natal ho Tinan Foun.

Ha'u hato’o experiéncia badak, ki’ikoan ida de’it.

VIII Governo ninian, vitima husi acontecimento iha 4 de abril de 2021 ita retira vitima sira-ne’e, ita
cria condicGes ba sira, aluga uma kos ba sira hela, depois ita apresenta opcdo: «Se iha Dili laran imi-
nia rai iha, imi fila ba hela iha imi-nia rai, Governo f6 material construcao para imi halo. Se imi la iha
rai iha Dili laran, imi fila ba iha imi-nia hela-fatin». E, Governo responsabiliza, tula, entrega material,
acompanha hodi husik to’o sira-nia aldeia.

Ha'u autor ne'ebé acompanha situagdo ne'e iha momento ne'eba. Tanba ne'e, dala ida tan, considera
ba! Ne'e ita-nia povo, la’6s ita-nia inimigo. E ami acompanha hela katak iha projeto ida, barreira boot
ida mai to’o ona iha fatin evic¢do ne'e, companhia Salimago mak halo construcdo ida-ne'e, aproveita
inundacao be uitoan ba uma-kain ualu ne'e, urgentemente ita tem que hasai 288 chefe da familia
ne'ebé la afetadu husi inundacdo. Loloos ne'e uma-kain ualu iha kraik ne'e mak ita hasai uluk. Tanba
ne'e ami husu ba IX Governo atu tau consideracdo, wainhira atu hasai ita-nia povo husi fatin ruma,
primeiro cria condi¢0es, pois retira sira husi fatin.

Segundo, ha'u-nia observacao ba movimento trafico iha Dili laran.

Exceléncia, tinan ba tinan, loron ba loron, Dili laran ne'e kloot ba beibeik, transporte ptblico
aumenta, ita-nia cidade ki’ikoan maibé ita haree movimento trafico iha Dili laran ne'e, liuliu iha horas
servicos ka loron boot ruma, ita susar tebes atu halo movimentacdo. Tanba ne'e ami husu ba
Exceléncia atu liga ba institui¢ao relevante, liuliu policia transito, atu servico maximo iha cidade Dili,
liuliu liga ba movimento trafico sira.

E, ami husu moés atu tau posto ida iha cemitério publico sira, posto policia transito, tanba ita
acompanha, wainhira iha atividade hakoi mate ruma, dadeer to’o loraik quase iha Becusse ne'e
engarrafamento total. Policia transito sira iha-ne'ebé? Se bele, tau posto permanente ida iha-ne'eba atu
organiza movimento trafico iha-ne'eba.

Ha'u-nia intervencao ba dadeer mak ida-ne'e.

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinto Deputado Marcos Soares Martins.

Faz favor.

Sr. Marcos Soares Martins (CNRT): — Obrigado ba oportunidade.

Respeito ba Exceléncia Presidente Parlamento Nacional interina, Secretaria e Vice, ba distinto e
distinta Deputado sira hotu, ba Vice-Ministro dos Assuntos Parlamentares, saudagoes Tinan Foun ba
ita hotu.

E, ba m6s povo doben Timor laran tomak, ami-nia saudacdes ba ita hotu, hein katak iha tinan ida-
ne'e Maromak sei haraik graca mai ita hodi bele hadi’a ita-nia moris ba futuro ida que di’ak liu.

Agradece més ba Maromak ne'ebé sei f6 oportunidade ba ita hirak-ne’e ohin bele hasoru malu iha
primeiro dia, primeira sessdo tinan 2025 nian.

Atu continua, ha'u més secunda ho questdes ne'ebé foti husi Deputada Cedelizia, ligado ba
processo execucdo Orcamento 2025, tanba, quando ita demora iha processo, com certeza afeta ba ita-
nia execucdao. Quando ita demora, com certeza estrada sira ne'ebé agora aat, aumenta grave. Se
aumenta grave, afeta ba ita-nia gasto, tanba estrada ne'e tinan aumenta aat afeta mos ba BoQ (Bill of
Quantities), ne'ebe, karik prepara tiha ona, entdo nia afeta ne'e ba iha ne'eba, com certeza ninia custo
ne'e aumenta, sa’e tan.

Segundo, atu hatutan ka hato’o hela preocupagdo ida mai husi ita-nia comunidade iha Suco
Leguimea, Aldeia Hauhei no mos Aldeia Hotino, Suco Mertuto. Sira preocupa ho linha eletricidade
ne'ebé instala tiha ona iha 2016, maibé até momento ida-ne'e seidauk lakan, tanba ne'e mak husu ba
Secretario de Estado da Eletricidade, se bele, visita netik ita-nia povo sira para rona sira-nia
preocupacao, rona sira-nia problema hodi f6 solucdo. Sr. Secretario Estado ne'ebé ami haree, ema ida
que jovem e bonito, maibé com certeza ema la aceita ou la concorda, quando ita, jovem ida que
assume cargo, maibé iha hela de’it Dili. Tanba ne'e mak povo husu atubele ba rona sira-nia
preocupacdo tanba ahi ne'e hein de’it atu lakan, buat hotu instala hotu ona, até quarto laran mos, pré-
pago sira mos instala hotu ona, e sira preocupa de’it mak tanbasa desde 2016 até momento ida-ne'e
seidauk lakan. Tanba ne'e mak husu ba Sua Exceléncia Secretario de Estado e Ministro das Obras
Publicas, ba més EDTL, I.P. ne'ebé iha responsabilidade ba ahi, atubele tun ba para rona direta e f6
solucdo. Tanba IX Governo comprometido katak ahi sei lakan iha territorio tomak, tanba ne'e mak
husu ba parte ne'ebé iha responsabilidade atubele serbisu ho maximo.

Obrigado ba ita hotu ninia rona.

Sr.? Presidente (Maria Terezinha da Silva Viegas): — Muito obrigada, distinto Deputado.

Tuirmai, distinto Deputado Florentino Ximenes «Sinarai».

Sr. Florentino Ximenes da Costa «Sinarai» (FRETILIN): — Obrigado, Presidente em exercicio,
componente da Mesa, distinto Deputado sira, Vice-Ministro dos Assuntos Parlamentares, povo doben
Timor-Leste, camarada Buibere no Maubere sira hotu, bom Ano Novo ba ita hotu.

Tinan 2025 ita hahu kedas ho hahoris desastre ba ita-nia povo, liuliu Fomento II. Relembra filafali
Santo Padre nia liafuan «Lafaek», lafaek penjelmaan Germano sai tiha balada fuik no sobu ita-nia ema
sira sem neon ho laran.

Ita hotu concorda, Dili tem que moos, Dili tem que kabeer, maibé ninia kabeer labele sosa fali ho
matan-been, Dili nia kabeer labele sosa fali ho sofrimento. Se ita hotu iha neon, ba husu ita-nia maluk
afetado sira ida por ida karik, sira hotu sei concorda mak Dili nia moos, sira hotu sei concorda mak
Dili nia oin bonito, sira la espera katak tinan 2025, IX Governo dehan atu halo serbisu mak hahu
kedas ho situacao ida-ne'e.

Sr. Vice-Ministro dos Assuntos Parlamentares, Constituicdo da Reptblica, artigo 44.°, ko’alia
momoos circulacdo povo ida-ne'e nian iha fatin ne'ebé de’it. Tanbasa Sr. Germano membatasi ema
dehan: «tem que filafali ba imi-nian rain?»

Ne'e mak dehan plano?

Sr. Vice-Ministro dos Assuntos Parlamentares, evic¢do, despejo administrativo ida-ne'e, ita hotu
concorda, maibé nia enquadramento juridico ne'e mak oinsa loos?

Sr. Vice-Ministro, ha'u hanoin filafali 99, forca da milicia sira suruh persis seperti ini. Hanoin halo
didi’ak ba! F¢ fatin sira digno ba! Tau sira iha condi¢des ba! Ha'u lakohi ko’alia buat seluk tanba ha'u
haree Fomento II ne'e ita haht kedan ho tinan ida ne'ebé ita cria hela moras mental iha ita-nian
populacao ida-idak nia ulun, liuliu situacao Fomento II.

Hanoin ba! Sai netik hanesan ema ida ba! Labele halo ita-nia ema sira-ne’e hanesan loos balada
fuik. Uma ualu de’it mak, tuir loloos ne'e, afetado liu, tanbasa sira seluk 288 ne'e tem que sai hotu
kedas iha tempo badak de’it para cria hela sofrimento ida-ne'e?

Atu f6-hanoin filafali ba IX Governo, 04 de abril 2022 inundagdo ida que boot, udan ida que boot
loron tomak ida, mas la consegue oho ema barak. Ida-ne'e nem lori animal ida, iha situacdo loron
hirak liub4, tanbasa ita ho ita mak halo malu hanesan ne'e? Ita timoroan hotu, tanbasa?

Se sira hili partido ida ida-ne'ebé, A, B, ha'u la f6 importancia, mas ha'u haree nia humana ne'e.
Nu’usa ita la hanoin? Santo Padre nia liafuan talvez iha dalan, lafaek ida ne'ebé penjelmaan,
Germano, mak mai daudauk ona ne'e.

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinto Deputado Armando dos Santos.

Faz favor.



20 7 DE JANEIRO DE 2025 I SERIE-A — N.° 128

Sr. Armando dos Santos Lopes (PD): — Di’ak, obrigado ba tempo.

Molok ha'u atu hato’o mensagem povo nian ne'ebé ha'u encaixa iha ha'u-nia intervencao ohin loron
nian, continuacdo, ami familia boot Partido Democratico, hato’o boas festas do Santo Natal, dame no
domin Natal 2024 e bom Ano 2025 nian.

Sr.? Presidente Parlamento Nacional em exercicio, membro da Mesa, ba Sua Exceléncia Vice-
Ministro dos assuntos Parlamentares, ba colega distinto no distinta Deputado sira hotu, membro do
Governo, midia e técnica sira, funcionario tomak Parlamento Nacional, povo em geral, ba maluk sira
hotu ne'ebé moras hela iha hospital, iha prisdo Gleno no Becora, ba confissdo religiosa sira hotu
ne'ebé iha Timor laran tomak, ba maluk companheiro sira, ba maluk camarada sira, ba maluk sira
ne'ebé, iha era ukun an ida-ne'e, balu sei sente hela iha stigma sosial nia laran, no balu sei sente hela
iha proletaria nia laran, Tinan Foun ba ita hotu, molok loro-matan foun lori ita tama ba esperanca
dame, paz no ksolok igualitaria iha Rai doben ida-ne'e.

Tuirmai, mensagem povo nian ba IX Governo Constitucional no ba ita hotu iha Uma Fukun ida-
ne'e.

Mensagem primeira, relacio ho atos corrupcao ne'ebé durante ne'e sai isu, polemik, iha ita-nia
Rain, que durante ne'e povo acompanha no observa, portanto, povo sira hato’o, husu ba IX Governo
atu esforca an, livre husi indicadores corrupgdes ne'ebé durante ne’e ita desconfia la’o hela nu’udar
veneno ba consciéncia, integridade no moralidade construcdo do Estado de direito democratico
Timor-Leste.

E segundo, povo sira husu ba membro Governo sira atu hamoos an husi hanoin hirak ne'ebé iha
tentativa atu aproveita direito povo nian hirak ne'ebé la merece ita atu aproveita.

Husu mos ba Governo atual atu hahu previne do que combate corrupcdo. Povo moés husu ba
Governo ida-ne'e atu acelera processo indicadores corrupcdes ne'ebé iha oioin hela tanba hakarak
hatene nia verdade no conhece sé mak heroi iha independéncia ida-ne'e. Povo mos husu ba ita hotu atu
labele usa corrupgdo ne'e sai hanesan instrumento politico ba s6 tempo campanha, hodi hamate
democracia no ataca personalidade hodi atinge interesse balu, maibé precisa processo ida ho honesto e
rapidamente, hodi hatudu ba povo katak iha interesse duni combate no previne atos corrupgao ne'ebé
buras, la'o hela iha Timor-Leste.

E, povo mo6s husu Governo atu labele hatene de'it blokir corrupgao ho escala ki'ik no protege
corrupcao ho escala boot sira, ho nune'e responde tiha especulacao povo nian, katak la iha corruptor
ida atu kaer nia maluk corruptor seluk.

Mensagem segunda, ba membro Governo sira katak posicdo ne'ebé Maun Boot f6 ne’e confianca,
nune'e confianca ne’e realiza em equipa de trabalho, colabora ba malu entre ministro ho vice-ministro
sira, entre ministro ho secretario Estado, serbisu em equipa forte atu hatudu serbisu, atendimento ida-

ne'ebé ba povo ho lailais, mamar e resultado ida mais significativo hodi povo bele sente.

Governo mai ho programa, mai ho orgamento, e programa ho nia orcamento, no membro Governo
nu'udar maquina operador. Portanto, imi iha ciclo pacote ida de'it, ida falha pacote mds falhado.

E mensagem terceiro, ba ita Deputado sira, povo husu atubele tetu didi'ak orcamento ba ex-titulares
husi 6rgao haat, la sala karik povo hatene, por volta de 180 000 USD, significa katak cada fulan 15
000 USD, cada loron por volta de 750 USD, ne’e dalan tuir lei, maibé husu para ita bele halo balango
politik, tanba ita-nia povo sira loron ida foin hetan por volta 1,60 USD. Ne’e ba terceira idade sira, ba
sira seluk ha'u seidauk halo pesquisa ruma.

Portanto, ida-ne’e mak ha'u hakarak hato'o.

E ikus, ha'u-nia mensagem ba membro Governo balu, karik balu sente todan, labele «koma an» iha
posicao to'o mandato Governo ida-ne'e remata, tanba haterus povo. Loke an ba Conselho Ministro atu
buka to'ok alternativa di'ak! Di'ak ba dignidade Governo ida-ne'e nian no di'ak ba ita-nia povo ida-
ne'e. Natal dehan lori moris, Tinan Foun lori moris foun ba ita hotu.

Presidente, ida-ne'e mak ha'u hato'o, mensagem povo nian, mensagem ha'u-nian, ba Tinan Foun
2025 nian.

Ba atencao hotu, muito obrigado.

Tempo ha'u {6 fila.

Sr.? Presidente (Maria Terezinha da Silva Viegas): — Obrigada, distinto Deputado.
Tuirmai, Sr. Deputado Antoninho Bianco.

Se faz favor.

Sr. Antoninho Bianco (FRETILIN): — Obrigado.

Dala uluk agradece ba Maromak ne'ebé f6 vida atubele hatutan Ninia liafuan iha Uma ida-ne’e.

Ha'u-nia respeito ba Presidente Parlamento Nacional ho componente Mesa, e representante
Governo, maluk sira hotu, liu-liu ba povo Maubere ho Buibere sira ne'ebé sintoniza no haree hela
Plenaria ida-ne’e.

Ami-nia declaracao, Bancada FRETILIN nian, ne’e nu'udar expressao sentimento povo nian e ami-
nia sentimento pertenca ba sofrimento povo nian.

Claro katak ita ema, ne'ebé kaer ukun ka la kaer ukun, tem que iha sentimento de pertenca ba ema
sira-ne'ebé afetado. Se ita la iha sentimento de pertenca ba ema nia sofrimento, ita desumano, tanba
Maromak nia obra boot liu ida hanesan Nia an ne’e mak ema, la'és obra seluseluk. Se Maromak nia
ema ne'ebé Nia cria hanesan Nia an, lalenok, ita ne'ebé mai, dehan hanesan obra Maromak nian, ita
halo ita-nia maluk sira hanesan la'és ema, ha'u hanoin, ita tem que halo reflexdo boot. Ukun-na'in husi
Antigo Testamento moés hanorin, até que iha Natal liuba ita haree, ita rona Biblia ko'alia, Antigo

Testamento no Novo Testamento.



22 7 DE JANEIRO DE 2025 I SERIE-A — N.° 128

Foin daudauk ita celebra Natal, katak Jesus mai hodi naroman atu halakon nakukun, Tinan Foun
ne’e tinan foun ne'ebé lori naroman ba ema hotu, satan ukun-na'in sira.

Ha'u hanoin, 2024 liu tiha f6 experiéncia, buat ne'ebé di'ak ita hala'o, maibé f6 experiéncia ne'ebé
aat ne’e di'ak liu ita soe, ne’e nakukun nian.

Ukun para serbi. Ha'u hanoin, ukun la'6s para ema serbi, atu gaba an. Cidade, cidade! Maibé cidade
la liu ema. Ema é importantissimo liu, ema mak halo cidade ne’e moris, la iha ema karik cidade la iha,
Dili la iha. Ha'u hanoin, maluk sira, representante Governo, porta-voz Governo, ita tem que sai porta-
voz ba sofrimento povo nian, ne’e mais importante. Jadi, mundo ne’e provisorio, sé mak tuur
Presidente ka, Governo ka Deputado, é tudo provisorio. Ita halo peregrinacdo para ultimo ita-nia
moris to'o aban-bainrua nian, tanba ne’e ha'u sente laran ne’e taridu uitoan.

Ha'u mos sente katak se ita mak iha sira-nia fatin karik halo nu'usa. Governo ida uluk harii uma ba
ema kbiit laek, Governo ida agora sobu ema kbiit laek nia uma, coitado! Contraditério ne'e.

Ita halo buat ida que, ha'u hanoin, ema ki'ikoan sira hatene ko'alia liu fali ita ne'ebé kaer ukun no ita
ne'ebé representante povo ne’e.

Maluk sira, Rai ida-ne’e precisa ita-nia hanoin di'ak, laran moos atu hala'o knaar, atu serbi. Serbi
Maromak sé serbi maluk sira. Labele serbi de'it ema rico sira, combate corrupgdo! Corrupcdo ne’e
hanesan buat barak-barak mak..., combate maka causa kiak nian. Maibé ita-boot sira combate ba ema
kiak sira-ne'ebé tuir loos la'és. Imi ba combate fali ema kiak sira-ne'e, ne'e mak imi-nia obra ne’e sala
boot. Ha'u hanoin, membro Governo ne'ebé ladun saida karik, tem que sees, CNRT ema barak. Masa
CNRT ema la iha para troca ema sira-ne'ebé problematico ne’e?

Oh, Ita-Boot sira kaer ukun ne’e, ohin la di'ak, aban tem que hasai tiha tanba povo precisa ema atu
serbi. Ha'u la'6s la gosta ema, lae! Maibé ha'u fiar katak CNRT ema barak para troca tiha ema sira-
ne'ebé halo terus povo ne’e.

Na'i Maromak hein katak Espirito naroman Santo nian mak leno ita-boot nia laran, la'és espirito
nakukun nian mak leno ita-nia laran. Entdo, hahalok nakukun sei domina fali, FRETILIN tem que luta
continua duni tanba ne’e mak luta ba lia loos, tempo ne’e naruk, maibé lia loos tem que ba beibeik, e
hein katak ita-boot sira sente buat ne'ebé ema seluk sente. Ema sofre, ita mos tem que sente sofre!
Sentimento de pertenca ba povo nia moris mais importante do que sentimento pertenca ba posicao
ne'ebé ita iha.

Obrigado barak.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinto Deputado Natalino dos Santos.

Se faz favor.

Sr. Natalino dos Santos Nascimento (CNRT): — Obrigado.

Bom dia ba Sr.* Presidente interina ho Mesa, Sr. Vice-Ministro dos Assuntos Parlamentares,
colegas distintos Deputados, rona-na’in povo doben Timor-Leste mak ha'u hadomi.

Bom Ano ba ita hotu e tinan foun sei lori energia foun mai ita hotu.

Ha'u hakarak foti questdo ida importante tebetebes, primeiro, ha'u haree katak Governo iha
competéncia oinsa atu ordena cidade, ne'e responsabilidade ba Estado. Governo mos gestor ba Estado
atu lori Estado ida-ne'e ba tranquilidade tuir ita hotu nia...

Ita haree didi'ak Lei, artigo 115.° alinea c), iha-ne'eba f6 competéncia ba Governo. No mds ha'u
hakarak dehan, colega sira ohin cita artigo balu, artigo 44.° loos! Mas, se Governo la ordena, ita livre
para b4 naran hela tun hela sa'e, ne’e problema boot. Ita tem preocupa porque foin daudauk ita hotu
haree liuhusi YouTube, desastre ne'ebé iha mota ne'ebd, ita sente hanesan triste tebes, e Governo iha
dever moral atubele ba salva.

Ita haree katak inundacao, engarrafamento, agora ita haree ordenamento territorio ida-ne'e sabraut
de'it, tanba ne'e mak ha'u husu ba Governo, liuliu Vice-Ministro, atu tau atengao.

Ita haree agora daudauk iha tasi-ibun, iha residéncia Presidente Parlamento nian, ema comeca ba
halo hotu ona, fa'an arbiru ona iha-ne’eba, iha foho lolon sira-ne'e comeca ema ke’e. Tanbasa? E
Governo tem que comeca duni atu ordena, organiza, cidade ida. Se dehan, tanba ita livre be ita ba halo
tiha uma iha mota-ninin, depois quando desastre, mota lori ita, mota sobu ita, ita husu ba Governo,
entdo, Governo iha dever moral atu assegura. Mas, quando ita haree eviccao ne'ebé halo daudaun ne'e
€ continuacdo husi Governo ida ba Governo seluk.

E, antes moés fo-hatene tiha ona. Ita haree katak SEATOU halo tiha ona dialogo ho sira, tau tiha ona
marca mean mean sira-ne'e, f6 ona prazo para depois atu halo mamuk. Se agora Governo halo nia
serbisu, ita haree assunto sira-ne'e ita tau questao direitos humanos, liberdade, ita interpreta artigo
44.° imi ba haree artigo 54.° mos fo direito privado ba ema timoroan. Maibé, sera que tanba
Constituicdo artigo 44.° ou 54.° f6 be ita naran ba hela tun hela sa'e de'it? Tanba ne’e ha'u husu
Governo atu ordena ona, hanesan Delta, ocupante sira halo construcdo fa'an fali, ne’e Governo tem
que foti, la'6s aluga fali 10 USD ka 100 USD. Karik bele, halo ona medidas para halo classificacdo ba
sasan sira-ne'e atu fo receitas domésticas ba Estado.

Entdo, Governo nu'udar gestor, labele halo gestdao? Labele ordena cidade ida-ne’e?

Ita preocupa tebetebes, mas ita-nia consciéncia nu'udar ema ne'e, hakarak ukun rasik-an ita tem que
contribui ba desenvolvimento, desenvolvimento la'és Estado de'it, desenvolvimento iha area hotu-
hotu, area social, politik e economica.

Agora dehan, ne'e hanesan desastre boot ida, tanba ne'e ha'u husu colega sira, ita preocupa, mai ita
bolu atencdo ba Governo atu tau atencdo. Ita tuir hela processo ne’e, agora ita mai julga dehan katak

ditadura, vandalismo, Governo halo hela didlogo, Governo halo hela sensibilizacdo, f6-hatene ona.

Tanba ne'e ha'u husu ba Sr. Ministro, ema sira hela iha foho, rai Estado nian ke’e estraga, ida-ne'e mak
afeta ba desastre kota Dili. Bele halo ona aturan para depois hasai sira husi fatin ne'eba para depois
halo prevencao, labele iha desastre para cidade Dili ne’e Governo labele preocupa.

Hanesan ema sira halo iha tasi-ibun ne'eba, ha'u horisehik liu husi tasi-ibun residéncia Presidente
nian iha Farol ne'eba ne’e comeca sira lere no fa'an ona iha-ne'eba. Tanba ne'e ha'u husu Governo,
ema sira hela iha uma iha Delta, ocupante 1999 nian, depois halo construcao balu fa'an tiha, ne’e
crime. E, sira-ne'ebé halo construcdo uma andar sem autorizacao husi Governo, Governo tau medidas
oinsa atu selu tuir capacidade Governo nian, tuir classificagao rai nian.

Tanba ne'e ha'u aprecia e f6 apoio nafatin ba Governo ida-ne’e, maibé husu Governo atu tau
atencao ba ita-nia ema sira. Karik muda, f6 netik apoio ba sira, f6 més, ya... para sira bele sustenta
sira-nia moris durante trés meses, depois sira bele buka fali serbisu seluk.

Mas rai Estado nian Estado tem que apodera tanba rai ne’e fungsi sosial e fungsi ekonomi. Agora,
se trotoar leten ne’e ema halo tiha e fungsi sosial halo nu'usa?

Tanba ne'e, dala ida tan, obrigado, Sr.* Presidente, ha'u husu Governo tem que sério atu foti decisao
ba ocupante ilegal sira-ne'ebé ocupa iha 1999 uma Estado nian, ne'ebé agora halo construcao aas, halo
andar arbiru sem autorizacdo husi Governo. Ne'e crime! Tanba hala'o sasan Estado nian la iha
autorizacao, ne’e crime!

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Molok atu continua, iha ponto de ordem ida de'it.
Ha'u f6 ba distinto Deputado Joaquim dos Santos atu invoca regimento.

Se faz favor, um minuto.

Sr. Joaquim dos Santos «Boraluli» (FRETILIN): — Obrigado, Presidente, bom dia e boas
entradas.

Ha’u invoca Regimento artigo 57.°, alinea f), atu esclarece de’it situacdo ida relaciona ho Deputado
Natalino nia defesa ne’e.

Todo o ato do Governo tem quer ser nos termos da lei, fora da lei la admite. Ne’e tem que claro.
Atu hasai ema, ne'e Constituicdo f6 regra, artigo 54.° n.° 3 ne’e claro, atu hasai ema ida husi fatin
ne’ebé nia hela ne’e tem que ser baseia ba lei.

Sociedade agora observa ne’e katak SEATOU ninia atuacdo ne’e la baseia ba regras,
procedimentos ne'ebé iha Constitui¢ao ne'e. Trata ema la digno, la tuir lei, ida-ne’e mak ita questiona
ne’e, la’6s atu ba contra fali politica desenvolvimento. Governo ninia obrigacdo atu halo

desenvolvimento, mas protege cidaddo nia moris, ida-ne’e mak Governo la halo ne’e.

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinto Deputado Luis Roberto.

Se faz favor.

Sr. Luis Roberto da Silva (KHUNTO): — Obrigado, Presidente interina.

Bom dia ba Ita-Boot, membro da Mesa tomak, Sr. Vice-ministro dos Assuntos Parlamentares,
colega Deputado no Deputada sira, povo doben Timor-Leste.

Ha'u 6 nafatin boas festas Tinan Foun ba ita hotu, espera katak tinan foun ida-ne’e bele lori anin
fresco ba ita hotu, ba Deputado sira, ba membro Governo sira, e, bele muda ita ida-idak nia fuan para
bele serbi povo ne'e ho di’ak, ho fuan ho laran. Selae mak tinan bele troca, maibé hahalok ema nian
nunca troca, satan ukun-na’in sira ne'ebé, ita bele dehan, nakonu ho violéncia, ita bele ko'alia.

Iha-ne'e ha’u bele ko'alia katak ha'u mos hakarak concorda ho declaragdao politica Bancada
FRETILIN nian, relaciona ho atu muda ita-nia populacdo sira-ne'ebé hela iha mota-ninin iha Fomento
II. Claro que membro Governo sira implementa lei ne’ebé iha, maibé ema ne’ebé implementa lei ne’e
mak la iha fuan, fuan lakon, ne’ebé considera ema ne’e hanesan loos animal ne’ebé la iha folin. Ita,
quando muda ema husi fatin ida ba fatin seluk, precisa cria condicdo. Ita ko'alia beibeik, maibé
Governo ida-ne’e fuan lakon, otoriter liu, Governo ida-ne’e.

Depois mai iha Parlamento Nacional, defende malu hodi f6 parabéns, parabéns ba sira. Ha'u nunca
f6 ha'u-nia apreciacdo ba membro Governo sira-ne'ebé serbisu ho «brutalismo» no vandalismo, hasai
liafuan ne’ebé la educado ba ita-nia povo. Ne’e la'és membro Governo ne’ebé iha qualidade. Ko'alia
kona-ba cargo Secretario Estado, ha'u respeita, maibé Germano ne’e ema bandido ida, ne'ebé hasai
liafuan la merece ba povo nia oin. Ita tuur iha lideranga, povo mak hili ita, mas depois trata povo
hanesan filafali animal. Hakilar beibeik iha palco katak ukun ne’e povo nian, maibé, depois de ukun,
povo sai filafali imi-nia atan, la sente ukun-an ida-ne'e ninia folin.

Depois, segundo, ba parte saude nian, quase tinan ida nia laran ne’e besik 700 mak mate, ita-nia
populacdo sira. Karik atendimento publico més ladun di’ak ba ita-nia populagado sira, liuliu iha centro
saude sira hotu-hotu iha municipio. De vez em quando lori mai iha Hospital Nacional més todan tiha
ona mak hodi mai, e, mai tan iha nacional ne’e més de vez em quando halo tratamento loron ida-rua
de’it haruka ema moras ne’e fila ba uma, depois liu horas rua tolu mate.

Acontece ba iha ha'u-nia familia uma laran rasik, molok tama ba Natal no Tinan Foun nian na'in-
rua mak mate tuituir malu iha-ne'eba. Ne’ebe atendimento iha Hospital ne’eba ne'e ita bele dehan

katak la di'ak duni! Mate ne’e sempre mate duni, maibé mate hanesan ne'ebé lai. Husi uma mai di’ak

hela, depois fila ba fraco no mate ne’e moés ita duvida iha-ne'e. Ne’ebe precisa hadi’a sistema
atendimento saude nian ba ita-nia populagdo sira, selae ita koalia hela de’it maka nafatin hanesan ne’e.

Ha’u nunca fiar katak tinan lima nia laran Governo ida-ne’e halo Nacao ne'e sai nabilan tiha kedas,
ha'u la fiar, ha'u nunca fiar! Tan ne’e precisa cria condicdo ne'ebé di’ak ba ita-nia povo sira, labele
povo sira ho matan-been hela de'it hodi simu ita-boot sira quando tun.

Depois hasai tan liafuan mal-educado ba iha ita-nia povo sira, ne’e ladin di’ak ida! Por exemplo,
dehan katak: «ita-boot hakarak hela iha-ne'eba, hela de’it, ne’e ita-boot nia urusan». Ne'e la'és
lideranga, ne’e ema bandido sira mak ko'alia hanesan ne’e. Ne’e liafuan ne’ebé la merece ko'alia ba
povo, tanba ukun ne’e povo nian, karik ita kaer metin ita-nia compromisso politico, ne’ebé hadau
povo nia laran ne’e.

Ne'ebe, husi Bancada KHUNTO husu nafatin ba Governo ida-ne’e, osan ne’ebé Parlamento aprova
ba ne’e, halo nu'usa para trata povo ne’e ho digno. Programa oioin de’it, orsida atu halo uma digno ba
povo, nu'usa mak la cria uluk uma digno ba povo, muda tiha povo ne'e ba iha uma digno ne'e mak foin
sobu sira-nia uma? Ita-Boot sira-nia programa ne’e gado-gado liu, mas implementacdo nunca! Ha’u la
fiar ida atu acontece ida-ne’e.

La kleur tan 2026 no 2027 ne’e tama ona ba ano politico. Ha'u la fiar atu buat hotu sai milagre iha-
ne'e. Ne'ebe iha tempo udan hanesan ne’e ita trata povo ne'e tem que ho digno uitoan, labele ita duni
povo hanesan fali animal ne'ebé la folin ba ita. Ita labele gabasola an iha povo nia terus no matan-been
nia leten, ne'e problema boot, ne’e desenvolvimento nunca la’o. Natureza ne’e sei julga ita iha tempo
ida.

Ne'ebe ha'u hakarak f6-hatene bai Ita-Boot sira: Defende buat ne’ebé loos! Contra buat ne’ebé la
di’ak!

Ba filafali foin maluk Deputado balu ko'alia kona-ba maluk moras mental sira, ida-ne’e Bancada
KHUNTO questiona beibeik. Husu para Bancada Governo, husu filafali ba Ita-Boot sira-ne’e, bele
atende filafali, tanba ami oposicdo mak ko'alia de vez em quando la bele rona, agora Bancada
Governo mak husu filafali, fiar katak bele tau iha implementacdo para bele trata ita-nia maluk sira-
ne'ebé la'o tesik Dili laran ne'e, balu la'o molik de'it ne'e, bele atende sira ho di'ak para bele tau iha
fatin ne’ebé seguro ba sira.

Obrigado.

Sr.? Presidente (Maria Terezinha da Silva Viegas): — Muito obrigado, distinto Deputado.
Molok atu continua, iha ponto de ordem rua.
Distinto Deputado Natalino dos Santos.

Se faz favor, um minuto.

Sr. Natalino dos Santos Nascimento (CNRT): — Sim, ha'u foti ponto de ordem atu esclarece ba
Sr. Deputado Joaquim, katak evic¢do ida halo daudauk ne’e iha causa.

Além disso, antes ne’e processo ne’e Governo halo tiha ona. Ida-ne’e processo. Agora, se ema ba
hela arbiru de’it, tanba Constituicdao hateten mak ita husik de’it, depois Governo labele ordena?
Governo iha competéncia, Governo mak gestor de Estado atu haree rai, lalehan ho buat ne’ebé iha
Estado Reptiblica Democratica de Timor-Leste ne’e, ne'e competéncia Governo nian atu haree, atu tau
iha ninia fatin.

Loos, Governo ne’e la bele halo milagre halo cidade sai nabilan, mas iha dever, continuagao. Karik
CNRT comeca ba, iha 2028 colega sira povo f6 fiar fali, Ita-boot sira continua buat sira-ne'ebé di'ak.
Agora ita questiona, buat ne’e iha causa hela ne’e? Ita hotu preocupa ordenamento territorio, be Dili
ne'e arbiru de’it ne’e? Entdo, Governo sé mak atu halo?

Lei iha tiha ona, iha 2008 iha tiha ona lei ne'e, husi Governo consegue halo. IX Governo

implementa. Lei iha hela ne’e? Ita hotu ta'uk ne'e...

Sr.? Presidente (Maria Terezinha da Silva Viegas): — Muito obrigada, distinto Deputado.

Sr. Natalino dos Santos Nascimento (CNRT): — E agora usa legalidade ne’ebé iha para hodi
halo, dehan fali Governo la iha legalidade, autoridade atu halo ne’e. Entdo nu’udar gestor de Estado
ne’e atu ba halo saida? Ninia obrigacdo mak ida-ne’e.

Obrigado.

Sr.? Presidente (Maria Terezinha da Silva Viegas): — Muito obrigado, distinto Deputado.

Tuirmai, ponto de ordem, distinta Deputada Cedelizia dos Santos.

Sr.? Cedelizia Faria dos Santos (CNRT): — Muito obrigada, Presidente.

Uluknanain, ha'u hakarak secunda saida mak distinto Deputado Natalino ko'alia, e, ha'u hakarak
acrescenta liutan tanba ita-nia Secretario de Estado dos Assuntos da Toponimia e da Organizacao
Urbana halo serbisu tuir hela lei.

Tha Decreto-Lei n.° 33/2008, no altera ona iha dia 17 janeiro de 2024 ho Decreto-Lei n.° 3, significa
ita-nia Secretario de Estado halo serbisu tuir hela decreto-lei no lei sira-ne’ebé iha vigor. Harii
Secretario de Estado dos Assuntos da Toponimia e da Organizacdao Urbana ne’e ninia intencdao hodi
hadi'a buat sira-ne’e. Ida-ne’e liuhusi mos organica Governo nian. Ita mds aprova orcamento ba
Secretario de Estada dos Assuntos da Toponimia nian iha Parlamento Nacional ida-ne’e, ne'e tau iha
lei, katak saida mak halo ne’e cumpre hela requisito legal sira. E Secretario de Estado més fila-fila

hateten katak nia informa tiha ona ba ita-nia comunidade sira ne’e antes, quase tinan ida, depois mak

ba hasai. Ne’ebe la’és tur-tur ba halo ida-ne’e, la loos! Ha'u hanoin, ita hotu acompanha hela iha
midia.

Ida tan mak, ne'e ikusliu, ita dehan katak «ema seidauk mate». Emangnya ita hakarak ema mate
tiha mak ita ba hasai ema ka? Ema sei moris hela ne’e mak ita ba protege, ita-nia comunidade sira.

Obrigado.

Sr.? Presidente (Maria Terezinha da Silva Viegas): — Muito obrigada.
Sei iha ponto de ordem, ha'u la f6 ona, tanba iha inscricdo sei naruk hela.
Tuirmai, distinto Deputado Virgilio Pereira.

Se faz favor.

Sr. Virgilio Pereira (CNRT): — Di’ak, obrigado ba biban.

Ha'u-nia respeito ba Presidente interina, composicdo da Mesa, e la haluha ha'u-nia respeito mos ba
colega distinto e distinta Deputado sira hotu, la haluha ha'u-nia respeito mos ba iha Vice-Ministro dos
Assuntos Parlamentares.

Tha dadeer kmanek ida-ne’e, haha hakarak hato’o ha'u-nia boas festas do Santo Natal e bom Ano
Novo ba ita hotu no ba povo doben Timor-Leste tomak.

Tha inicio intervencdo ida-ne’e ha’u hakarak reforca nafatin, liuliu estrada urbana iha Municipio
Baucau, ne’ebé ninia orcamento ne’e prevé tiha ona, mas até agora ne'e seidauk bele book. Ninia
problema iha-ne’ebé? Ninia causa ne’e saida? Tanba, depois de comunidade coopera di’ak, muda tiha
mercado husi Kota Lama, to'o Kota Lama ne'e muda sai hotu, muda fali mai leten ne'e, precisa estrada
ida di’ak, mas estrada ne’e quando tempo udan ne’e pior liu, kuak ida que aat demais. Tanba ne’e
precisa tebes atencdo husi Ministro das Obras Publicas, relaciona ho orcamento ne’ebé prevé ona.
Tanba ne'e precisa hetan informacao.

Segundo, hakarak usa oportunidade ida-ne’e atu f6 atengdo nafatin ba Ministro das Obras Publicas
para bele bolu ona companhia internacional ida ho naran Norinco, ne’ebé kaer obra estrada husi Laga
to’o Baguia ne’e, la iha qualidade tebes compara ho companhia ida ne'ebé kaer obra estrada husi
Quelicai Mumana nian ba to’o iha Laisorulai ona, e estrada horas ne’e daudauk comunidade utiliza
ona, sO unico husi Laga ba Baguia ne’e quase, ita bele dehan, la la’o. Foin daudauk monta tiha base
course, husi Laga ba to’o ona Lalai, mas depois ida-ne’e la iha continuacao ida di’ak, entdao tempo
udan ita bele dehan katak estrada husi Laga ba to’o iha Lalai ne’e quase estraga tomak hotu kedas ona,
tanba ne’e precisa bolu atencdo. Se companhia ida-ne’e la iha capacidade financeira, se bele karik
Governo selu ona ninia serbisu ne’ebé iha, mas bele haree fali companhia seluk para bele kaer filafali
estrada ida-ne’e, tanba comunidade iha posto administrativo rua ne’e mds iha direito atu hetan acesso

ba estrada ida-ne’ebé di’ak.

Tuirfilafalimai, hakarak, liuhusi biban ida-ne’e, husu ba Ministro da Administracdo Estatal para
bele haree questdo ida que horas ne’e daudauk acontece iha posto antigo Quelicai nian ne'ebé foun.
Tha suco rua ne’ebé antes ne’e iha hanoin katak sira prefere integra ba iha Posto Administrativo
Quelicai Vila, mas depois de iha negociacdo ne’e comunidade ninia exigéncia ne’e la to’o mai iha
Ministro, no fim suco rua, liuliu Abafala ho Suco Waitame, ne’ebé tuir loos ne'e besik liu ba posto
vila nian, integra filafali ba iha posto antigo ne’ebé foun. Significa katak, quando ba posto antigo ne’e,
nia ultrapassa por volta de mota lima ida hanesan ne’e, e ninia distancia ne'e por volta de 13 km, ne'e
quer dizer que dook tebes. Maibé, compara ho posto vila, ne'e sira iha por volta de dois até trés
quilémetros de’it. Entdo, comunidade iha-ne’eba ne'e hakarak mak ba iha posto vila, tanba ne'e mak
antes de dezembro, Deputada Helena més questiona assunto ida kona-ba assinatura ne'e a rasca uitoan
ne'e tanba ida-ne’e, tanba comunidade suco rua ne'e lakohi atu integra ba iha posto antigo ida foun
ne'e.

Tuirfalimai, ha'u passa férias ne'e ultrapassa fronteira uitoan, mas hakarak hateten katak iha
lamentacdes balu husi funcionario destacado DNTT nian iha fronteira, tanba sira-nia subsidio
alimentar ne'e quase tinan ida fulan neen ona seidauk selu. E hakarak husu nia razdo fundamental
tanba saida mak la selu to’o agora. Husu ba Ministro dos Transportes e Comunicacdes atu justifica
hela ida-ne’e mai.

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinta Deputada Lidia Norberta.

Se faz favor.

Sr.? Lidia Norberta dos Santos Martins (FRETILIN): — Obrigada, Sr.? Presidente em exercicio e
Vice-Presidente.

Ami hato'o ami-nia votos de continuacdo de bom Ano Novo nafatin ba ita, ba Mesa, ba colega
Deputado sira, ba maluk rona-na’in sira, povo doben Timor-Leste no més ba Sr. Vice-Ministro.

Iha biban ida-ne’e hakarak apoia nafatin ami-nia declaracdao politica Bancada nian relaciona ho
eviccdo ida-ne'ebé halo la tuir regra.

Loos duni, ita hotu-hotu aceita tem que iha duni ordenamento do territério, maibé ordenamento do
territorio ne'ebé iha-ne’e povo hotu-hotu tem que hatene kona-ba saida mak Governo atu halo. Por
exemplo, ba iha espaco ptblico hanesan tasi-ninin ne'e saida mak Governo halo depois de hasai povo
sira. Karik mak iha perluasan dalan ruma ne'ebé afeta, hanesan agora daudauk iha Manleu mds iha,

uma balu sei afetado bainhira ita halo perluasan dalan, ida-ne’e povo tem que hatene. Problema ne'e

mak, hanesan ohin dehan ne'e, ita halo ne'e halo vandalismo duni, Sr. Secretario de Estado ne'e halo
politica ida que hakarak dehan halo buat loos, maibé to’o ikus hala'o halai sala tiha husi lei ne'ebé iha.

Ha'u atu f6-hanoin de’it, iha nivel mundial, iha 2007 iha carta ida naran Carta Mundial pelo Direito
a Cidade, iha-ne’eba hateten, iha carta ne'e, tanba saida mak mosu. Mosu tanba iha pais barak hakarak
halo desenvolvimento ba nia rain, liuliu iha cidade metropolitana sira, capital da nacao sira-ne’e,
maibé sempre halo eviccdo ne'ebé prejudica povo barak. Tanba ne'e mak lider mundial sira mos halo
carta ida naran Carta Mundial pelo Direito a Cidade para nune’e, duni ema karik labele duni ema
hanesan Sr. Secretario de Estado halo ne'e, duni ne'e respeita regras. Respeita regras ne'e mak antes
duni ema, hanesan mos Sr. Deputado Calau ohin dehan ne'e, mesmo que ita informa sira ona maibé ita
tem que cria fatin. Nu'usa mak VIII Governo bele halo, cria fatin para lori populagao sira-ne’e ba hela
tiha depois mak identifica fali fatin seluk, IX Governo la bele f6 continuidade ida-ne’e? Satan ohin
dehan katak tem que continuidade. Se continuidade, entdo ida VIII Governo halo ne'e di’ak, tanbasa
mak la continua? Ita podia Nagao la’o ba oin lae, ita halai fali ba kotuk.

Ida seluk, dehan respeita regras ne'e halo hanesan ne'e, mak ida VIII Governo halo ne'e, halo tuir
lei, katak artigo 58.° dehan direito ba habitacdo, loos duni, «wainhira imi ocupa espaco publico ami
tem que hasai imi, maibé ami hasai imi hanesan ema, ami la'6s hasai imi hanesan animal. Tem que ba
tau duni iha fatin ida imi hela lai ba depois mak buka fali fatin seluk». E iha VIII Governo mos
identifica rai ida iha Hera para halo ida-ne’e, ita balu mo6s contra, ida-ne’e nia intencdo atu cria
condicdo di’ak ba ita-nia populacao sira.

Agora, ita mai, ita duni arbiru de’it. Sr. Secretario Estado SEATOU brani duni quando duni
populacao ki’ik sira-ne'ebé iha, mas quando Secretario Estado SEATOU, ha'u foti beibeik iha Plenaria
kona-ba Liquica nian, por exemplo, se ita hakarak halo justica ba ema kiak ho ema rico iha direito
hanesan ba rai, iha rai iha Liquica, rai publico ne'ebé Sr. Rai Loos usa iha ponte sorin mercado
Maumeta nian ne'e, ne'e rai publico, ha'u foti iha Plenaria, ha'u husu ba Sr. Secretario de Estado
SEATOU, Sr. Secretario de Estado la brani atu foti, tanba de’it Ita-Boot nia ema militante CNRT. Ita
aplica lei ne'e dehan katak povo ne'e tem que halo tuir: «imi, tanba hela iha mota sorin be duni-sai»,
ne'e loos, tanba sira hela, maibé cria fatin. Be agora ida-ne’eba be ocupa hela espaco ptiblico ne'e, ne'e
tanba de’it imi-nia militante imi la ba halo, ne'e justica iha-ne’ebé? Agora nia aterra rai iha-ne’eba atu
halo uma petak-petak, atu f6 china sira aluga, osan. Agora ha'u husu: rai Estado ne'e Estado buka ka
lae atu fé receita, halo rendimento ba Estado? Se agora ema ida ba controla hanesan ne’eb4, tanba
de’it ita hotu-hotu luta be agora ita nonook de’it ka? Ita-nia maluk ne'e quando halo sala, dehan! Ha'u
mos hasoru nia iha Liquica ha'u hateten, labele ne'e! Rai puiblico ida ita lakohi saida...

Agora, ida fali tan rai sira aset Estado nian, rai militar sira, ex-messe militar sira, por exemplo.

Ida ha'u foti beibeik iha Plenaria, iha Tribunal Distrital Dili nia sorin ne'e, ema privado ida mak usa
iha kotuk ne'e halo petak-petak f6 aluga. Justica ne'e iha-ne’ebé? Povo ki’ik sira ita duni, agora, sira
ne'ebé, tanba iha interesse seluk ita la duni ida? Ne'e injustica, ne'e sala!

E iha VIII Governo, iha 2022, Governo mos cria ona Decreto-Lei n.° 9/2022 kona-ba Regime
Juridico da Edificagdo e Urbanizacdo, tanbasa mak ita la f6 continuidade ba ida-ne’e?

Ohin maluk Deputado sira dehan f6 continuidade. Se f6 continuidade, entdo sei la implementa sala
hanesan ida agora ne'e, tanba la f6 continuidade ne'e mak buat ne'e sala barak loos tiha de'it ne'e. Ne'e
realidade!

Ne'ebe ita, quando ko’alia kona-ba ida-ne’e, pelo menos tem que iha duni buat ida socializacdao ne'e
di’ak, sa plano mak Governo hakarak halo ba cidade Dili, tanba ema hotu-hotu hakarak halo
ordenamento do territorio.

VIII Governo halo ida-ne’e, maibé agora Ita-Boot sira lakohi f6 socializacdo, tem que ser
intensifica lei ida-ne’e ba populacdo sira liuhosi midia, liuhosi face to face ho populagdo iha nivel
suco sira, depois mak ema bele hatene. Agora rentetan, halo tiha ida-ne’eba, Primeiro-Ministro ba
defende, ida seluk dehan labele hasai, contra tiha lei. E depois, quando mai halo fali, ba loke estrada,
loke conforme hakarak de’it, ema la hatene sa ordenamento mak atu halo, hanesan buat ne'e ba duni
de’it, duni de’it, ordenamento ema la hatene, ema la hatene Dili ne'e atu sai halo nu'usa, ne'e ema la
hatene ida. Problema mak ida-ne’e.

Ne'ebe vandalismo ne'e memang Sr. Secretario de Estado halo vandalismo duni, e, se nia la halo
vandalismo mak buat sira ami foti iha Plenaria kona-ba rai Estado sira-ne’e mos nia ba intervém. Nia
la intervém ne'e?

Obrigada.

Sr.? Presidente (Maria Terezinha da Silva Viegas): — Muito obrigada, distinta Deputada.
Tuirmai, distinto Deputado Anacleto Freitas.

Se faz favor.

Sr. Anacleto Freitas (CNRT): — Obrigado ba tempo.

Ha’u-nia respeito ba Presidente do Parlamento em exercicio, composi¢cdo da Mesa, Vice-Ministro
dos Assuntos Parlamentares, colega Deputado no Deputada sira hotu, ba assessor sira, midia sira,
técnico sira no povo Timor laran tomak mak ha'u hakru’uk, bom dia.

Ha'u hakarak atu foti, foin daudauk férias ne'e ha'u ba Viqueque, ha'u hasoru ita-nia populagao sira
iha-ne’eba hato’o hela mai ha'u hanesan ne'e: «escola SMA (Sekolah Menengah Atas) ida iha Ossu,

escola ne'e nia naran Olokasa, iha Suco Uaguia, existe ona tinan tolu, momento iha VIII Governo nia

tempo ne'e mak harii, maibé diretora ne'e hakarak hapara fali», ne'ebe ha'u hato’o hela ba Vice-
Ministro para bele anota hela atu nune’e bele hato’o ba ministério relevante.

Segundo, ha'u hakarak atu ko’alia kona-ba escola ida tan iha Nahareka, ne'e SMP (Sekolah
Menengah Pertama) ida, mas ne'e cadeira ho mesa mak la iha liu, depois escola ne'e mds kuak hotu,
ne'ebe, karik bele, hato’o hela ba ministério relevante para bele ba haree.

Terceiro, ha'u hakarak atu ko’alia kona-ba — ne'e ha'u foti dala barak ona iha-ne’e — estrada, Ponte
Welolo. Ha'u la hatene, Ministro ida-ne’e, nia ba sobu tiha tau emergéncia, mas to’o a data nia
continuacao ne'e la iha. Ha'u sempre tun ba hasoru ita-nia populagao, sira hato’o hela beibeik mai
ha'u, nune’e ha'u foti iha-ne’e dala barak ona. Nia sobu hela tiha agora parado, companhia mos la iha-
ne'ebd, agora mota tun la tuir ninia dalan, maibé tuir fali estrada ne'e, ema isin-rua de’it atu lori ba
hospital mos la di’ak karik mota tun. Nune’e mos populacao ne'ebé hela iha mota sorin, atu lori ninia
produto local ba mercado mos la bele. E nune’e, mota tun karik dala ruma labarik sira atu ba escola
mos a rasca hotu. Tanba ne'e ema f6-hatene mai ha'u, ida-ne’e mak ha'u hato’o.

Ida tan mak ponte iha Lacluta, Suco Uma-Tolu, ne'e ponte kotu tiha ona, IGE (Instituto de Gestao
de Equipamentos) sira-nia serbisu halo nu'usa, ha'u la hatene. Ne'e ha'u foti dala barak ona iha-ne’e,
mas, karik bele, ida Alito ne'e imi la rona la iha buat ida, mas pelo menos, ha'u, nu’udar matan, tilun
no ibun ba povo Viqueque, ha'u ko’alia ne'e imi rona netik ba, selae, ha'u hanoin, orsida ita bele
defende, defende, mas dala ruma sala mos iha, tanba ne'e ha'u foti dala barak ona iha-ne’e, ba
problema rua ne'e. Se la halo, entdo lalika sobu ida para f6 oportunidade ba ema atu liu, sobu tiha to’o
a data companhia mos ninia gudang ka saida ne'e la iha-ne’eba, agora la’o lakon tiha, ha'u nunca haree
companhia nia existéncia iha-ne’eba. Ne'e mak, bele karik, Vice-Ministro bele alista hela atu nune’e
bele hato’o ba Ministro das Obras Publicas para bele haree, selae ida-ne’e orsida ita defende, defende,
mas buat ida ita defende més buat sala ida.

Obrigado.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinta Deputada Angela Maria Corvelo Sarmento.

Se faz favor.

Sr.* Angela Maria Corvelo Sarmento (CNRT): — Obrigada ba Presidente em exercicio.

Bom dia ba Mesa no componente tomak, Vice-Ministro dos Assuntos Parlamentares, ba colega
Deputado sira, midia, haree-na’in no rona-na’in sira.

Dala ida tan ha'u hakarak hato’o ha'u-nia boas festas e boas entradas ba Tinan Foun 2025, ne'ebé

lori esperanca no karik f6 presente di’ak ida mai Timor-Leste.

Segundo, ha'u hakarak f6 ha'u-nia parabéns, mesmo sei iha passo inicio, ba Governo atual no
Governo Australia ne'ebé concorda atu viabiliza desenvolvimento Greater Sunrise, ne'ebé loke dalan
mos ba kadoras dada mai Timor-Leste. Hakarak agradece, la'és de’it ba IX Governo ida-ne'e, maibé
mos ba lider histérico sira hotu husi partido oposicao, ne'ebé 6 sira-nia contribuicdao uitoan ka barak
hodi concretiza compromisso politico atu lori kadoras mai Timor-Leste.

Agradece mos ba povo tomak ne'ebé f6 fiar ba CNRT hodi lidera Governo ida-ne’e, hodi bele f6
esperanca foun kona-ba Greater Sunrise nian. Dala ida tan, parabéns!

Terceiro, ha'u secunda ha'u-nia companheira Lizia Santos kona-ba merenda escolar.

Sr. Vice-Ministro, dala barak, quando ita-nia exigéncia, ita-nia direito ita la simu, ita halo protesto,
ita hakilar oioin, maibé, quando labarik sira-nia direito la cumpre, ema hotu-hotu nonook e labarik sira
terus. Ha'u ko’alia tanba kona-ba merenda escolar ne'e quase tinan-tinan, fulan tolu, desde janeiro to’o
marco labarik sira la han merenda escolar, e dala barak mo6s orcamento filafali ba Estado tanba la bele
usa.

Ha'u husu ba Governo atu iha esforco ka alternativa seluk, por exemplo, contrata companhia sira
ne'ebé bele halo serbisu antes de sira simu pagamento. Ha'u hanoin, municipio balu implementa
daudauk ona, sira contrata companhia local sira atubele fornece merenda escolar ba aluno sira hodi
nune’e aluno sira labele sofre fali ho burocracia ne'ebé la’o daudauk. Ha'u dehan burocracia tanba ita
aprova orcamento, ita ansi desde setembro, outubro, ita discute Orcamento Geral do Estado para bele
apressa execucao orcamento, mas to’o agora ita seidauk rona. Ha’u espera katak Vice-Ministro bele
informa kona-ba implementacdo OGE 2025 nian.

Segundo, ha'u hakarak fé6-hanoin mds, liuliu ba instituicdo PNTL (Policia Nacional de Timor-
Leste), iha tinan kotuk ami b4 hakoi mate, ha’u hakfodak uitoan tanba membro PNTL més hakoi iha
cemitério publico. Ita hatene katak F-FDTL (FALINTIL-Forcas de Defesa de Timor-Leste) iha
cemitério proprio ba sira, tanbasa policia nacional la iha?

Ha’u husu ba Governo atu halo tratamento hanesan ba ita-nia forca seguranga nacional nian, tanba
sira hotu-hotu f6 sira-nia contribuicao, sira hotu-hotu més {6 sira-nia dedicagdo tomak ba ita-nia Rain,
tanba ne'e, sira mate més sira precisa fatin digno ba sira. Tan ne'e husu ba Vice-Ministro, favor ida,
hato’o to’ok ba Governo ne’eba atu concede mos fatin digno ba sira atu sira bele descansa iha
hakmatek.

Ha’u més fé-hanoin, iha cemitério sira-nian oin ne’e sempre cria trafico, liuliu quando ema mate,
ita atu ba hakoi. Ha'u f6-hanoin, se bele karik, iha Cemitério Becusi, cemitério sira iha fatin seluk
ne’ebé iha possibilidade, halo tnica via ou halo regulacdao de horario para carreta bele tinica via iha
tempo ne’ebé ocupado, iha tempo ne'ebé busy ita halo tiha tnica via, e tempo ne’ebé livre ita bele halo

carreta bele ba mai, nune’e minimiza trafico publico.

Ha'u mos husu ba Vice-Ministro, iha cruzamento Ai-Mutin ne'e dala barak macet tebetebes, macet
tanba ita la iha paciéncia ba malu, ita lakohi hein, ita corta ba malu no fim cria trafico ne’ebé horas ba
horas. Tanba ne’e husu ba Governo, se bele, monta traffic light iha-ne'eba hodi nune’e bele minimiza
trafico iha area Elemloi no Ai-Mutin, nune’e bele facilita transporte atu di’ak liutan.

Ikusliu, ha'u hakarak f6 ha’u-nia apreco, ha’u-nia refor¢o nafatin ba SEATOU (Secretario de
Estado dos Assuntos da Toponimia e da Organizacdao Urbana) atu continua hala’o nia serbisu. Sim,
fiar katak desenvolvimento sempre iha vitima, e dala barak liu vitima sira-ne’e mai husi povo ki’ik,
ha’u f6 simpatia ba sira, solidariedade, maibé infelizmente desenvolvimento tem que la’o, e SEATOU
tem que halo nia serbisu duni hodi salva ema barak nia vida. Karik iha 600 mak sai vitima, maibé ema
barak liu mak bele salva. Ha’u fiar katak SEATOU mos triste, SEATOU més tanis quando nia muda
ema, maibé nia tem que halo duni, tanba cidade ne’e tem que ordena.

Ha'u husu ba Governo, se bele karik, tinan oin tau fali orcamento ba indemnizacdo ne’ebé boot liu
hodi nune’e eviccdo hotu-hotu ita bele f6 orgamento, e ita labele critica kona-ba precipicio orcamento
ne’ebé sempre mosu iha Plenaria ne’e.

Muito obrigada, Presidente.

Sr.? Presidente (Maria Terezinha da Silva Viegas): — Muito obrigada, distinta Deputada.
Tuirmai, distinto Deputado José da Cruz.

Faz favor.

Sr. José da Cruz (FRETILIN): — Dala ida tan, obrigado ba Presidente em exercicio.

Ha’u hakarak reforca tan declaracdo bancada nian, ne’ebé atan ha'u rasik 1é. Atu hatete katak
despejo ne’ebé halo, demolicao massiva iha Fomento ne’e, ha'u haree katak Sr. Secretario de Estado
ne’e la’o hanesan la’o ba de’it, ba para hodi maquina sira hodi baku rahun de’it povo nia uma ne’ebé
harii iha tinan barak nia laran. Imagina, 288 casas ne'ebé baku rahun, ne’e milhdo hira mak ba tiha ona
ne’e? E ema hira mak lakon nia rendimento, lakon nia tempo, lakon nia energia, labarik sira sofre.
Ne’e violacao direitos humanos, direitos humanos ne’ebé loloos Estado ka Governo ne'e tem que
protege. Lae! Governo ne’e rasik halo violacdo ba sira. Até sira-nia propriedade rasik ne’e ita
considera hanesan violagdo boot ida, massiva!

Imagina, uma sira ita haree husi ponte leten tun ba mota laran to’o mai bronjong leten sira-ne’e,
ne’e ema construi tinan barak, maibé maquina ba baku horas ida nia laran de’it mohu, ita-nia fuan
lakon. Ida-ne’e mak imagem husi Timor be hatudu ba mundo dehan desenvolvimento ne’e tem que
la’o para sacrifica uluk povo, depois cada tinan lima ita ba hais, ba exige sira-nia votos, filafali mai

dehan «desenvolvimento tem que la’o mesmo que ki’ik sira sai vitima». Hae, ita tau ema mak centro

ba desenvolvimento ka desenvolvimento mak tem que la’o uluk, tem que sacrifica fali povo? Ita tem
que lamas ita-nia kanuruk, loos ka sala método ne’ebé ita aplica usa ba halo despejo ne'e?

Ha'u hanoin, se Sr. Secretario Estado la iha SOP (Standar Operating Procedure) ida karik, se bele
ninia equipa sira tulun nia para desenvolve netik SOP ruma ba, baseia ba Constituicdo, artigo 44.°, no
mos ba Lei Organica SEATOU nian, haree didi’ak lai! Tanba saida mak nia tun runguranga de'it
hanesan ne’e?

Ema hasé nia la’6s foin ne'e, haht kedas husi Bidau, Dili laran, Ai-Tarak laran, mai to’o agora, nia
nafatin ho método serbisu ida hanesan ne’e. Ne'e mak, dala ruma, Deputado sira carimba nia ho
«brutalismo» ne’e loos, tanba la iha método serbisu ida que di’ak. Loloos ne’e nia tem que iha SOP
ida que di’ak. La iha SOP, 6 la’o runguranga ba de’it?

Imagina ki'ikoan sira-nia situacdo, oan sira ne’ebé afetado husi despejo ne’e, labarik sira kalan la
bele estuda, tanba la iha hela fatin; inan-aman sira kalan la iha intimidade que di’ak, tanba la iha fatin.
Ne'e ema nia direito. Ida-ne’e mak Governo ida-ne’e defende ka? Ida-ne’e mak Deputado sira defende
ka? Violacdo ida hanesan ne’e.

Ita ko’alia to’ok ba direitos humanos ne’ebé loloos, direitos humanos ne’e ita tem que protege ema
nia direito, la’6s dehan atu a favor de’it companhia ida Salimago ninia projeto tem que sacrifica povo
sira iha ponte okos ne’eba ne'e.

Ha'u hatene katak projeto ne’e cinco milhdes e tal ida hanesan ne’e, tanba ne’e mak tem que muda
povo sira husi ne’eba, ne'ebe ita haree loloos la iha urgéncia. Se ida-ne’e urgéncia, parece buat ne’e
tem que iha plano ida que di’ak. Ne’e tanba de’it companhia ne’e atu halo ninia muro ida husi dalan
sa’e ba Kasnafar tun mai ne'e, companhia ida-ne’e mak kaer obra ne'e. Tanba ema sei hela iha-ne’eba,
entdo aproveita politica despejo ne’e baku rahun hotu povo nia uma. Coitado, ne'eba ne'e ita ko’alia,
povo ki’ik mas nia contribui ba desenvolvimento Rai ida-ne’e. Se economia forte ne'e sira mos tem
que contribui mak ne’e.

Café Atsabe, ne'ebé Presidente da Reptblica antes ne’e ba visita, contente la halimar, antes de halo
demolicdo, Presidente da Reptiblica mos questiona, maibé maquina boot ba ne’e la kompromi ho
Presidente nia lamentacoes.

Ha'u hanoin, ida-ne’e mak ha'u hakarak reforca bancada nia declaragao.

Obrigado barak, Presidente.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, distinto Deputado Saul Salvador.

Se faz favor.

Sr. Saul Salvador H. J. Amaral (CNRT): — Obrigado ba tempo.

Sr.? Presidente interina ho Mesa, Ex.? Vice-Ministro dos Assuntos Parlamentares, colega Deputada
e Deputado sira, midia e povo doben Timor-Leste, uluknanain ha'u-nia continuagdo de boas entradas
ba Ano Novo 2025 ba ita hotu.

Bem, ha'u hanoin, depois de rona tiha declaracdo politica Bancada FRETILIN nian, presenca
SEATOU nian ho equipa iha fatin evicgdo, ha'u hanoin katak ida-ne’e ho objetivo atu salva povo ida-
ne’e husi risco.

Iha semana kotuk, la sala iha dia 3, ita hotu-hotu acompanha, udan boot, e acompanha iha midia
social, mota boot tebetebes e hamosu inundacao, ita-nia cidaddo sira ne'ebé hela iha ponte okos sai
afetado. Tanba ne'e Governo haree katak ida-ne’e hanesan risco boot ba cidadao sira-ne'ebé hela iha
ponte okos, tanba ne’e mak presenca SEATOU nian, ha’u, hanesan Bancada Governo nian, haree
katak ne’e objetivo atu salva nia povo husi risco refere.

Segundo, atu organiza ona mos ita-nia cidade Dili, hodi nune’e bem organizado husi cidadao sira
ne’ebé ocupa espago publico. Loos duni, cidaddao hotu iha direito atu hela iha capital, maibé la’6s
ocupa fali espaco publico no hela fali iha ponte okos, ne’ebé f6 risco ba sira-nia vida. Quando povo
ida lakon vida, Estado mak lakon, tanba ne’e ha’u apoia SEATOU ho equipa. Continua imi-nia servico
hodi salva ita-nia povo!

Povo doben Timor-Leste, direito ba rai no espaco ba negocio importante ba cidaddao hotu-hotu,
tanba rai iha funcdo social no econémica. Mesmo nune’e, Estado foti papel ba gestdo rai atu garante
katak utilizacdo rai bele f6 impacto positivo ba desenvolvimento, tuir principio equitativo no interesse
puiblico nian.

Liga ho polémica agora, despejo administrativo ka eviccdo iha Municipio Dili, ita haree katak
acontece tanba to’o ona nivel desordem publica, ema barak comete violacao ba ordenamento do
territorio. Ita continua ocupa rai arbiru de’it, halo com que Dili sai desorganizado, inundagao iha fatin-
fatin, engarrafamento, perturba ema la’o ain, crime mosu barak no falta area captagdo bee udan.

Desde tinan 2012, Governo halo despejo administrativo ka evic¢ao ba populagdo sira-ne'ebé ocupa
rai Estado nian, exemplo, area Caicoli, BOP Bairro Pite, tasi-ibun, inclui Bidau, etc.

Governo halo ona processo coordenagao no comunicacdo iha tinan barak ho ocupante sira, familia
hotu-hotu simu compensacdo atubele integra hikas ba sira-nia hela fatin origem.

IX Governo Constitucional iha ninia programa mak hadi’a situacdo ne’e, enfatiza desenvolvimento
sustentavel hodi bele alcanca equilibrio entre crescimento economico, bem-estar social e
sustentabilidade ambiental hanesan abordagem holistica ida ba cidade Dili.

Dili la’6s sai de’it centro administracao ka capital Nagdao no economia, maibé tem que sai mos fatin

moris ba ema hotu ho seguro no higiene. Iha rai barak, capital nacdao prioridade ba desenvolvimento,

nune’e precisa atu reorganiza no tem que halo prevengdo ba ocupante rai Estado. Objetivo loloos mak
hasa'e qualidade moris ba ninia povo tomak.

Bancada CNRT consciente ho preocupacao ita-nia populacao sira-nian. Ami la taka matan, ami
continua buka meio hotu-hotu, ami hadi’ak daudaun espaco ba negocio no integra hikas populacao
sira ba municipio, hodi dehan katak ordenamento territério ba interesse desenvolvimento nian, hodi
facilita ema hotu para Governo facil halo canalizacdo bee moos, eletricidade no estrada. Além de ne'e,
ordena esgoto hodi previne inundacdo bainhira volume udan-been boot.

Apela ba povo tomak...

Sr.? Presidente (Maria Terezinha da Silva Viegas): — Por favor, conclui, Deputado!

Sr. Saul Salvador H. J. Amaral (CNRT): — ... Sr.? Presidente, mais um minuto para concluir...

Sr.? Presidente (Maria Terezinha da Silva Viegas): — Um minuto é muito!

Sr. Saul Salvador H. J Amaral (CNRT): — ... atu colabora ho IX Governo Constitucional, fiar
metin Primeiro-Ministro, Maun Boot Kay Rala Xanana Gusmao, ho nia governante sira, hodi hadi’ak
ninia Pais.

Husu atu colabora no tem que fiar metin hodi hateke ba oin ba Timor-Leste ida ne'ebé herdis no
martires libertacdo nacional mehi atu atinge. Ita tem que ordena didi'ak capital Dili hodi bele evita
exploragdo excessiva ba natureza ne'ebé sei estraga ambiente ho massivo no nia risco ita hotu mak sei
simu.

Tanba ne'e ha'u husu ba SEATOU ho equipa, kaer metin moto «Fiar an La’o ba Oin» bainhira
povo ho nagado nia bem-estar atu organizado di'ak.

Obrigado, Sr.? Presidente.

Sr.? Presidente (Maria Terezinha da Silva Viegas): — Muito obrigada.
Tuirmai, Distinta Deputada Sancia Paixdo Bano.

Se faz favor.

Sr.? Sancia Floréncia Paixao Bano (FRETILIN): — Obrigada barak ba tempo.
Sua Exceléncia Presidente do Parlamento Nacional em exercicio, componente da Mesa, distinta no

distinto Deputado sira, membro do Governo sira, Buibere no Maubere sira, midia, bom dia ba ita hotu.

Antes ha'u halo intervencao ba assunto rua ka tolu iha-ne'e, ha'u hakarak hato'o ha'u-nia boas festas
do Santo Natal e feliz Ano Novo ba ita hotu, espera iha tinan foun ida-ne'e bele hamosu hanoin foun,
hodi bele construi Rai ida-ne'e ho di'ak.

Maubere no Buibere sira, ha’u hakarak secunda tan declaracdao Bancada FRETILIN nian, katak
cidaddo hotu-hotu iha direito hanesan atu moris ho digno no livre iha Reptiblica Democratica de
Timor-Leste, tanba ne'e labele husik balu moris susar, iha grupo balu de'it mak goza iha ukun rasik-an
ida-ne'e.

Ita hotu hatene no haree direta iha midia social ne'ebé espalha katak politica SEATOU ne'ebé halo
eviccdo iha Dili laran, ida-ne'e considerado acdo ne'ebé la humana, ne'ebé la iha duni rasa
kemanusiaan, tanba ne'e estraga comunidade sira-nia hela-fatin maibé la iha politica integrada hodi
bele cria condigdo ho digno ba comunidade sira.

Dili, sai hanesan capital nacdo RDTL nian, precisa duni sai cidade ida furak no bonita, nune'e
precisa duni halo desenvolvimento no ordenamento territério, maibé, ita labele sacrifica fali povo
ne'ebé kbiit la iha. Povo sira sei sofre ba politica ordenamento territério ne'ebé la integrado tanba
Governo la prepara condicao ida antes atu sobu povo nia hela fatin. Governo la halo estudo ho di'ak,
maibé usa de'it forca ba duni comunidade, hasai ema husi condi¢do ne'ebé iha, ne'ebe la digno.

Ida-ne'e sa politica? Obriga comunidade tem que fila hikas ba ninia fatin ida-idak iha municipio no
estraga labarik sira-nia futuro, estudante sira barak mak sei lakon sira-nia escola. IX Governo halo
eviccao ho radical ne'e taka povo ki’ik nia oan sira atu hetan acesso ba escola, estudante universitario
sira la hatene atu b4 hela iha-ne'ebé hodi continua sira-nia estudo, maibé ita hotu haree no hatene ida-
ne'e, loos duni, Governo nia governante ida-ne'e la preocupa sofrimento hirak ne'ebé povo ko'alia.

Ho ida-ne’e ha’u continua. Tha novembro no dezembro, fim do ano 2024 ne'e, Oe-Cusse RAEOA
rame tebes ho evento oioin, sa’e avidao Dili Oe-Cusse, Oe-Cusse Dili, tun husi avido, avido hein kedas
fila mai rai boot. Sr. Vice-Ministro, oinsa bele haree més viagem avido Aero Dili ne'e iha tinan foun
ida-ne'e, 2025 ne'e, la'6s halai Oe-Cusse Dili no Dili Oe-Cusse de'it, maibé tem que semo ba Suai,
Dili, Suai, Oe-Cusse, selae aeroporto Suai ho naran ne'ebé boot tebes ne'e hela naran de'it, tanba aviao
Aero Dili semo loron rua, sexta no segunda de'it, no sexta e segunda ne'e semo ba sira-ne'ebé serbisu
iha Oe-Cusse maibé hela iha Dili, sexta fila mai Dili e segunda ba serbisu fali iha Oe-Cusse. Ida-ne'e
mak realidade tanba hapara ona avido ZEESM Timor-Leste, ne'ebé halo operacdo segunda to'o
sabado, povo hotu aproveita no hatama receita lubuk ida ona ba iha-ne'e, do que subsidio ita selu
saugati maibé semo de'it loron rua, sexta ho segunda de'it.

Ho ida-ne'e, ha'u hakarak hato'o, foin lailais evento ne'ebé autoridade RAEOA halo, consegue
convida nacdo vizinha Indonésia mai hodi participa evento sira hanesan Road Race, desporto, kuda
halai, feira barato, evento sira seluk iha Oe-Cusse, maibé, triste tebes — ha'u la hatene ida ne'e loos ka

lae, Sr. Vice-Ministro precisa haree filafali no clarifica — ita, quando halo evento mak osan la iha,

lalika halo! Sa evento ida mak ita ba empresta fali ema seluk ida nia osan hodi selu ba manan-na’in
sira, premiado sira, ne'ebé selu metade. Depois, iha informacdo dehan katak hein tinan foun ida-ne'e
mak sei selu tan, susar tebes! Ita halo moe de'it.

Quando husi nagao vizinha sira ne'ebé sai manan-na’in, preocupa boot, osan iha ka lae. Evento ne'e
hala'o duni loloos ka lae? Ida-ne'e realidade.

No ha'u hakarak hateten iha-ne’e katak Presidente Autoridade la’o ketaketak, nem envolve tan ho
secretario regional sira. Comissao organizadora quase mai husi rai-boot, alias Dili, entdao la envolve
Oe-Cusse oan. Ida-ne'e mak realidade duni, Oe-Cusse oan sai penonton duni, ne'ebé uluk liu hakilar-
hakilar maibé ida-ne'e mak sai realidade duni.

Ha'u husu ba Sr. Vice-Ministro bele halo clarificacdo ba ida-ne'e.

Obrigada barak.

Sr.? Presidente (Maria Terezinha da Silva Viegas): — Muito obrigada, distinta Deputada.
Tuirmai, distinto Deputado Francisco da Costa Ikulay.

Se faz favor.

Sr. Francisco da Costa «Ikulay» (CNRT): — Bom dia, Presidente em exercicio, Vice-Ministro
dos Assuntos Parlamentares, distinto Deputado sira.

Primeiro, ha'u hakarak hato'o ha'u-nia bom Ano 2025. Tanba graca Maromak nian, ita hotu, liuliu
Deputado na’in-65, bele hakat mai iha tinan 2025, ne'e graca boot ida. Tanbasa mak ha'u hatete
hanesan ne'e? Ita-nia maluk lubuk ida iha ita-nia uma sorin-sorin mos ida-idak lakon iha ita-nia leet.
Parabéns ba ita.

Segundo, ha'u hakarak hateten de'it, colega sira, hakarak husu de'it ba IX Governo, liuliu Ministério
da Solidariedade Social, precisa atencao urgente ka maxima atu identifica povo timoroan sira ne'ebé
hetan desastres naturais, anin sobu uma, tanba rai halai, balu hetan incéndio ka uma ahi han. Hanesan
iha Municipio Baucau, Posto Venilale, acontece ida mos iha ne'eba. Ponto sira hanesan ne'e ita tem
que tau importancia para bele halo atendimento urgente duni.

Evicgao, colega Deputado balu dehan, ho ditadura hodi duni-sai, ha'u concorda ho Deputado balu
nia hanoin katak cidaddo hotu iha direito ba rai pedaco ida, ne'e Ita-Boot sira liga ba regras ne'ebé
menciona ka hatete iha Constituicdao da Republica, concorda! Mas, colega sira, concorda més ho Ita-
Boot sira-nia liafuan katak ita, quando f6 informacao ida, tem que loos no baseia ba regras, labele
dulas loos sai sala no sala sai fali loos.

Tanba sa mak ha’u hatete hanesan ne'e? Regras mak dehan: Labele halo uma iha espago publico!
Labele ocupa espaco publico! Labele hela iha fatin ne'ebé risco, labele hela iha fatin ne'ebé f6 risco ba

0-nia vida! Labele usa buat ne'ebé la pertence ba pessoal ida ka grupo ida! Ida-ne'ebé merece ema

hotu nian, ida-ne'e ita, pessoal ka, lider ka comunidade mds tem que respeita, katak ida ne'ebé mak
ha'u-nia direito no ida-ne'ebé mak ema seluk nia direito, ida-ne'ebé mak ema hotu nia direito. Se ita f6
informacdo ida hanesan ne'e, significa ita mds hola parte atu halo desastre ba ita-nia povo rasik, que
ita la f6 informacdo ida-ne'ebé clara ba ita-nia povo. Husik sira hela nafatin, depois ita ko'alia fo
oportunidade ba ema seluk atu ba ocupa tan, ida-ne'ebé la iha direito iha-ne’eba. Ita iha direito ba ida-
ne'ebé ema hotu nia direito.

Se hanesan ne'e, ita hotu rame-rame ba halo uma iha rai mamuk sira iha tasi-ninin ne'e ita bele halo
de'it ona ba, rai Estado sira-ne'ebé iha tesik ba ne'e ita iha osan karik, ita bele halo.

Maibé, respeita ba sira-nia lian mds, oposicdo nia lian, favor ida ita considera liafuan ida ka rua
iha-ne'eba. Tanba ne'e husu ba Estado, é preciso atencdo maxima, que sira ne'ebé balu ita haruka sai
merece, tem que f6 atencao duni.

Maibé, labele f6 informacao ida que sente ema hotu iha direito, liberdade ida-ne'e, democracia ida-
ne'e espaco puiblico ne’ebé la merece fa’an modo més ita ba fa'an modo iha-ne'eba. Depois, ita mai
defende, ema halo atuacdo ita defende, dehan ne'e loos. Maromak! Ita hanoin de'it mak hakarak ema
f6 votos ba ita, mas interesse comum ne’e ita haluha lakon tiha, depois ita dulas liafuan ne'e tun sa’e
de'it. Okay, tanba ema politico, dulas ba mas povo barak assiste hela ita-nia liafuan ne'e. Ida-rua
ne'ebé halo no hetan eviccdao ne'e claro que la concorda ona, mas maioria ne’e dehan katak
desenvolvimento ne'e tem que la’o duni, maioria! Ita hotu, oan sira, bei oan sira, aproveita Nacdo ida
ne'e nia di'ak ba futuro! Be Ita-Boot sira ba ukun karik, Ita-Boot sira atu halo saida ne'e? Depois, ema
halo desenvolvimento, dehan la di’ak fali. 2028, Ita-Boot sira ba ukun, lalika halo ba! Husik ba
estrada mos sai mercado, espaco publico mos, a vontade, husik ema halo ba. Hein 2028 mak Ita-Boot
sira ukun ba mak halo hanesan ne'e, husik no fé oportunidade buat ne'ebé di'ak sira halo b4, di'ak mos
ba ita hotu, ba ita-nia oan no bei-oan sira hotu.

Obrigado barak, Presidente.

Sr.? Presidente (Maria Terezinha da Silva Viegas): — Muito obrigada, distinto Deputado.
Tuirmai, Distinta Deputada Ver6nica Fernandes.

Se faz favor.

Sr.? Veronica Fernandes (FRETILIN): — Obrigada, Sr.* Presidente em exercicio.

Ha'u-nia bom dia ba Sr.? Presidente em exercicio ho componente da Mesa, bom dia ba maluk
Deputado sira, ba povo doben Timor-Leste, e ha'u-nia continuagdo bom Ano Novo 2025 ba povo
doben Timor-Leste no mos ba ita hotu.

Tha-ne’e ha'u hakarak reforca declaragdo politica Bancada FRETILIN ninian, ne'ebé preocupa ho

situacao cruel ne'ebé ohin loron ita-nia povo, ita-nia maluk comunidade sira, ne'ebé hela iha Fomento

II, frequenta. Ita hanoin, desenvolvimento ne'e balu interpreta katak ne'e mak halo desenvolvimento
fisico ho uma andar 10, halo jardim ne'ebé furak, maibé haluha katak desenvolvimento loloos mak
povo nia prosperidade, povo ne’ebé hetan moris digno iha nia rain rasik, povo ne'ebé moris justo iha
nia rain rasik.

Tha Timor-Leste, ita-nia situacdo ohin loron contraria duni, povo ida-ne'ebé ita dehan sai centro ba
desenvolvimento, sofre fali ba desenvolvimento ne'ebé nia ukun-na'in sira implementa horas ne'e
daudauk iha IX Governo ida-ne'e, tanba ita haree, povo sira-ne’ebé lakon sira-nia uma, la'és lakon
de'it uma maibé lakon mos sira-nia esperanga. Governo destr6i mos sira-nia moris tanba 6 hanoin
katak atu muda sai sira husi fatin ne’eba para bele salva sira husi desastre, maibé ida-ne’e la’6s salva
sira husi desastre, ne’e destrdéi sira-nia moris. La hatene loos sira atu ba hela iha-ne’ebé, ohin loron.

Ne’e hanesan pratica ne’ebé Ita-Boot sira hatudu ona ba maluk afetado sira iha Bidau Santana
ne’ebd, to’o ohin loron balu sei hela iha vizinho sira, balu halo esforco nafatin buka osan oinsa hela
nafatin iha kos. Inan ida-ne’ebé horibainhira Ita-Boot sira hasai iha tempo udan ho bebé kosokoan,
to’o ohin loron sei nafatin hela ho madre ISMAIK (Instituto Secular Maun-Alin Tha Kristu) sira iha
Kuluhun ne’eba. Ida-ne’e situacdo ida-ne’e mak lamentavel tebes.

Até que ema nia animal, ema nia sasan sira ne’ebé tuir loloos bele usa, autoridade ba estraga hotu.
Situacdo hanesan mds agora acontece ba ita-nia maluk sira iha Fomento II.

Ita haree informacdo ka video ida viral, iha-ne’ebé inan ida iha oan na’in-neen dehan: «ha'u
loroloron fa’an sasan mak sustenta ha'u-nia oan sira», agora la hatene loos nia hetan rendimento husi
ne’ebé atubele sustenta ninia oan sira. Ida-ne’e sai preocupacao ba ita hotu.

Tanba Governo ida-ne’e iha capacidade, usa for¢a ba dudu ka duni ninia ema sira, maibé la iha
kbiit atu tau nia ema sira iha fatin digno. Até que ita-nia maluk sira ne’ebé afetado, sira dehan: «ami la
contra desenvolvimento, ami la contra cidade Dili ne’e atu sai furak, maibé pelo menos cria netik
condicdo ba ami, hatudu netik fatin ida ba ami katak ami hela tiha iha fatin ne’e, depois mak imi
sobu». Maibé realidade la hanesan ne’e, aat liutan sobu ka estraga povo ida-ne’e ninia hela-fatin iha
tempo udan. Ida-ne’e atuacao desumana. Ne’ebe, ha'u hanoin, Governo ida-ne’e precisa haree didi’ak.

Ohin loron ita ko’alia ka critica SEATOU, sim, SEATOU mak implementa serbisu ida-ne’e, maibé
nia Chefe do Governo mak Sr. Primeiro-Ministro, Xanana Gusmado. Ha’u hanoin, Sr. Primeiro-
Ministro ko’alia, SEATOU bele para tanba Sr. Primeiro-Ministro, ita hotu hatene, quando iha atuagao
sira ne’ebé povo ki’ik sira enfrenta iha VIII Governo, nia sempre ba sai primeira linha hodi defende
povo, ne’ebe, Estado tem que haree povo. Agora daudauk ida-ne’e mak acontece ba ita-nia maluk
vulneravel sira iha Fomento II ne’eba.

Quando situacao ida-ne’e acontece, vitima liu mak ita-nia labarik sira, feto sira mak sai vitima,
agora la hatene labarik sira-ne’e atu ba hela iha-ne’ebé para hala’o sira-nia estudo, inan isin-rua sira-

nia condicdo ba oin ne’e oinsa.

Ne’ebe, favor ida, precisa cria condicdo ba sira molok hasai sira iha situacdo ida-ne’e, selae mak
kiak no mukit Governo mak sei contribui hodi aumenta niamero kiak no mukit iha Timor-Leste.

Sr. Presidente da Reptblica mos lamenta ho atuacdo ida-ne’e, maibé, ha'u hanoin, Sr. Presidente da
Republica més semana-semana sempre halo reunido regular ho Sr. Primeiro-Ministro, di’ak liu
informa ba Sr. Primeiro-Ministro para bele husu ba nia membro do Governo sira hadi’a mecanismo ba
atuacdo ida-ne’e. Labele ko’alia de’it, maibé na realidade membro do Governo sira la halo tuir. Ne’e
hanesan de’it.

Ha’u-nia intervencao mak ne’e de’it.

Obrigada.

Sr.? Presidente (Maria Terezinha da Silva Viegas): — Muito obrigada, distinta Deputada.
A seguir ou ikusliu, distinto Deputado Manuel Noronha.

Se faz favor.

Sr. Manuel Henrique Noronha (PD): — Di’ak, obrigado ba oportunidade.

Ha’u-nia respeito ba Lou Vice-Presidente do Parlamento Nacional, composi¢do da Mesa, Vice-
Ministro dos Assuntos Parlamentares, L.ou no Na’i Deputado sira hotu, povo no midia tomak, bom dia
ba ita hotu.

Antes de ida-ne’e, lori Bancada Partido Democratico, hato’o ami-nia feliz Tinan Foun ba ita hotu,
ba povo iha Timor laran tomak, espera 2025 bele lori ita ba moris ne’ebé di’ak, iha paz no
prosperidade.

[ha-ne’e ha'u iha assunto oan ida atu hato’o iha Uma-Fukun ida-ne’e.

Primeiro, atu ko’alia uitoan de’it, ha’u lori ema nia pribahasa ne’ebé ita hotu hatene, hanesan
«buah simalakama, Papa makan mati, tidak makan pun ibu mati», ida-ne’e mak SEATOU hasoru,
SEATOU sobu, sala, la sobu mos sala. Maibé ita espera katak IX Governo sei la tau hela buat aat balu
ba ita-nia povo no sei la lori povo ne’e ba aat. IX Governo iha intencdo ne’ebé di’ak ba futuro atu lori
povo ida-ne’e ba moris ne’ebé di’ak.

Ha'u hasoru problema ida, ne’e mak iha Manufahi, quando dia 26 de dezembro, ha'u ba Betano,
ha'u fila, ponte ida iha Suco Babulu, Aldeia Turon, iha estrada ptiblica ne’ebé facilita ita-nia povo no
paciente sira lori ba-mai, ponte ne’e kotu quase besik tinan ida ona, maibé seidauk tau prioridade hodi
halo construcao.

Husu ba Vice-Ministro atu encaminha hela informacdo ida-ne’e ba IX Governo, liuliu ba
Ministério das Obras Publicas, atubele tau prioridade ba ponte ida-ne’e tanba ponte ida-ne’e facilita
ita-nia povo, ita-nia comunidade e nune’e mos paciente ne’ebé bele ultrapassa husi ponte ida-ne’e ba

hospital iha Luak e nune’e mos bele transporta ita-nia paciente sira husi Luak mai Maubisse, to’o Dili.

Ida tan, ha'u halo comparagdo ba ponte rua, ida iha Kasnafar, ponte ne’ebé boot tebetebes, maibé
halo la to’o tinan ida, e ponte ida iha Abatu, Suco Letefoho ne’ebé iha estrada publica ne’e, quase
tinan ida ona seidauk hotu. Razdo saida?

Ida-ne’e mak hato’o hela iha fatin ida-ne’e atu Vice-Ministro bele hato’o hela ba Ministro das
Obras Publicas hodi haree to’ok ponte ida-ne’e tanba kleur tebes seidauk hotu. Nune’e mos,
construcdo ponte ida-ne’e f6 impacto hela ba comunidade ida-ne’ebé hela iha ponte nia rohan ne’e,
quase taka tiha dalan tomak ba comunidade ida-ne’e e sira suspira tebes. Quando ponte ida-ne’e hotu,
nia dalan a rasca loos, tanba ne’e mak, bele halo coordenacdo di’ak para bele facilita mos dalan oan
ida ba comunidade ne’ebé hela iha area ida-ne’e.

Ha'u sente, husi ha'u mak ida-ne’e de’it.

Obrigado barak.

Sr.? Presidente (Maria Terezinha da Silva Viegas): — Muito obrigada, distinto Deputado.
Ohin iha declaragdo politica, karik Deputado la usa ona nia tempo, ha'u bele continua.

Faz favor.

Sr. Aniceto Longuinhos Guterres Lopes (FRETILIN): — Obrigado, Sr.? Presidente em exercicio.

Atu sublinha de’it, FRETILIN concorda katak cidade capital Dili tem que hadi’a duni, tem que
ordena, maibé ordena ka hadi’a ho plano e programa.

Se ko’alia plano ho programa, uluk I Governo to’o III Governo rai hela tiha ona plano ordenamento
ba cidade Dili, maibé hahti kedas IV Governo plano ne’e la funciona, hatama tiha iha gaveta.

E depois, tanba crise 2006, ema mai ida-idak ocupa fatin sira sem ordenamento. Quando ema ba
hela iha fatin ne’ebé loloos labele hela, ita ukun sira-ne’e la iha autoridade atu dehan labele halo uma
iha-ne’eba, avisa! La avisa. La avisa e depois ita usa populismo dehan, «povo atu moris iha-ne’ebé se
ita duni?». Uluk hanesan ne’e, mas agora populismo la iha ona.

Tanba ne’e, se ita duni de’it hanesan ne’e sem programa, hasai de’it hanesan ne’e sem plano, ne’e
ita la resolve problema ida. Ita dudu malu, hasai balu husi ne’ebé ba ne’ebé, ita la resolve problema
ida.

E, tem que revé mos ita-nia estratégia desenvolvimento. Quando iha ona programa no plano, iha
implementacdo implementa tem que ho sentido humano, tanba ita ema mak ukun. Ukun ema tem que
ho sentido humano, katak precisa cria condi¢gdao humana adequada antes de muda ema husi nia hela-
fatin, porque selae ida-ne’e ita dehan ita la’6s ema ona, maibé bele mosu tan acusacdo hanesan agora
daudauk ne’e, violagdo direitos humanos mos.

Condicdo tem que iha! Se ita iha osan para halo festa, tiro foguete, fakar de’it, fakar de’it hanesan

ne’e osan iha, nu’usa para cria condicao ba ema kiak sira ita la iha osan?

Povo labele sai vitima tanba Governo sira ne’ebé ukun ne’e falha iha estratégia desenvolvimento
no falha sistematicamente atu halo ordenamento ba cidade Dili ne’e! Povo labele sai vitima tanba
falha ne’e, labele usa poder ka forca atu muda ema, maibé tem que f6 condicao.

Problema mak ida-ne’e, nia causa: tanbasa mak ema mai hotu iha Dili atu buka moris? Ita ukun
ne’e ita tem que hatene causa ne’e e resolve problema ida-ne’e mos.

Se masin-midar butuk de’it iha cidade Dili, nehek husi fatin hotu-hotu mai hotu buka masin-midar
iha Dili. Tanba ne’e, se ita hakarak muda, tem que kari masin-midar fora de Dili atu nune’e nehek
dispersa an rasik, la precisa ita obriga hasai. Liafuan portugués ne’e uluk VII Governo liderado husi
Primeiro-Ministro Mari Alkatiri mai ho programa ida dehan «levar a cidade para o campo», katak tem
que cria polos de desenvolvimento. E, momento ne’e, programa ida-ne’ebé VII Governo apresenta
ne’e atu cria polos de desenvolvimento iha Baucau, iha Same, iha Maliana para labele hotu-hotu mai
concentra hotu iha Dili, ne’e mak dehan cria polos de desenvolvimento.

Ida-ne’e mak ita dehan desenvolvimento ne’e hahud husi base, la’6s husi Dili mak ba. Maibé
infelizmente Programa VII Governo ne’e Parlamento ida-ne’e mak vota contra, inclui partido boot
CNRT.

Obrigado, Sr.? Presidente.

Sr.? Presidente (Maria Terezinha da Silva Viegas): — Muito obrigada.

Tha ponto de ordem, maibé ha'u la f6 ona tanba tempo ha'u fé kedas ba Sr. Vice-Ministro atu f6
resposta ba questdo sira-ne’ebé ohin Deputado sira foti.

Ba Ita-Boot ami f6 tempo 20 minutos.

Se faz favor.

Sr. Vice-Ministro dos Assuntos Parlamentares (Adérito Hugo da Costa): — Obrigado ba Ex.™
Sr.? Presidente do Parlamento Nacional em exercicio, membro da Mesa, distinto Deputado sira hotu.

Continuacdo feliz Natal e bom Ano 2025 nian ba Exceléncia sira hotu.

Ha’u koko atu haht ho f6 resposta ba declaracao politica Bancada FRETILIN nian liga ho eviccao
forcada ou evicgdo ne’ebé Governo halo ba populacdo sira iha mota-ibun Comoro nian.

Ha’u hakarak adianta de’it, resposta balu ohin Sua Exceléncia Deputado sira hotu f6 ona, maibé,
em nome do Governo, ha'u hakarak hato’o katak antes halo atuacdo loron hirak liub4, notificacao ba
comunidade sira-ne’e desde setembro 2023, notificacao.

E, Exceléncia sira bele haree iha uma sira-ne’e, tau nimero identificacdo ne’ebé notifica sira atu
hamamuk ho razdes hotu-hotu. Horas ne’e execucdo no notificacdo ida desde julho ho agosto 2023

ne’e halo daudauk ona atuacao.

Notificacdo ho intencdo atu sira voluntariamente hamamuk fatin ka espaco ne’e, tan ne’e mak ho
udan boot, inundacdo ida semana kotuk, la’6s de’it tanba inundacdo ka mota tun ne’e, maibé mas
tanba notificacdo ida ultrapassa tiha ona tempo.

Se ita kaer regime sira ohin Sr. Deputado sira temi, notificagdo ne’e 30 dias. Notificacdo 30 dias
ne’e mak ita iha experiéncia passada sira, Sr. Deputado sira hatene, Ministério da Justica halo atuacao
ba ocupante sira iha eis Hotel Regende. Ne’e mos ema rihun, ne’e 30 dias notificagdo.

Regime ida-ne’e més mak usa hodi halo notificacdo ba ocupante uma sira seluk hanesan residéncia
Sr. Mario Carrascaldo nia iha Motael, iha Farol, ne’e regime sira-ne’e mak ita kaer hodi halo atuacao.

Ba caso especial hanesan ocupante sira iha fatin sira ne’ebé iha mota-ibun, ou iha Indonésia, ita sei
lembra karik, ema bolu DAS (Daerah aliran sungai), iha-ne’eba proibido atu ema hela, iha de’it
espaco ema bolu espaco verde. Ne’e mos regra iha.

Iha tempo ocupacdo Indonésia nian fatin sira-ne’e proibido, la iha duni ema hela e labele hela.
Ohin loron executa ona numeracao sira ne’ebé SEATOU, MAE tau iha comunidade sira iha mota-
ibun Comoro, se Sr. Deputado sira haree karik, iha tasi-ibun Comoro nian sa’e mai mos numeracao
tau hotu ona, inclui sira ne’ebé hela iha mota-ibun Aitarak-Laran nian, Mota Maloa to’o tasi-ibun
besik residéncia Sua Exceléncia ex-Presidente da Reptblica ninia sorin, ne’e mos ntimero tau hotu
ona, medidas e notificacdo antecipadas ba ocupante sira atubele voluntariamente muda. Rejeita, lakohi
karik, halo recurso! Ne’e mak mecanismo regime ne’ebé prevalece hela ba ita. Se tau tiha ntimero,
notifica tiha e ocupante la usa regime ne’e hodi halo recurso, ne’e culpa sé nian? Satan ita la’6s hela
iha rai ne’ebé apropriado hanesan ita-nian ou, aat liu, ocupante sira-ne’e simu rai ne’e husi ocupante
ida seluk fali.

Ha’u la precisa hatete sé-sé mak domina iha ocupacdo rai sira-ne’e para depois fé fali
arrendamento ba comunidade sira. Barak husi sira ne’ebé ocupa ne’e la’6s na’in, halo arrendamento
ba ema seluk. Ema seluk ne’e, bele ocupa fatin lubuk ida, nia bele halo uma lubuk ida, depois 6
aluga. Dados iha!

Mas, ha’u concorda ho declaracao politica Sr. Deputado Bancada FRETILIN nian atu halo tipo de
interpelacdo, ha’u concorda medidas ida-ne’e para labele ha’u mak resposta em nome sira beibeik,
maibé Parlamento Nacional bele halo interpelacdo. Para mais detalhe, Sr. Deputado ko’alia ho
governante sira no ha’u-nia colega sira ne’ebé kaer assunto ne’e. Dalan mais apropriado, ha’u sente
mak ida-ne’e tanba discussao ba ida-ne’e kleur.

Ohin, liga moés ba evicgdo sira liu ona, hanesan iha Pasar Senggol nian, iha Santana ho fatin
seluseluk tan ne’ebé la acompanha ho tipo de incentivo ka subsidio ruma ba sira, balu iha, balu
executa ona, karik balu seidauk iha, Sr. Deputado sira aproveita iha interpelacdo ne’e bele litik ha’u-
nia colega membro Governo competente ba assunto ida-ne’e. Portanto, ba declaracdo politica,

provisoriamente ha’u adianta ha’u-nia resposta hanesan ohin ha’u dehan ona, Governo concorda atu

dalan interpelagdo mais apropriado para discussao kle’an liu ba assunto ne’ebé liga ho povo nia vida,
POVO nia moris.

Kona-ba Sr.* Deputada Cedelizia nian, ha’u hakarak fé resposta, decreto ba execucao Orcamento
2025 nian entra em vigor ona, promulga ona antes dia 1 de janeiro e, ohin duni, loraik ida-ne’e
convocatorio husi Ministério das Financas halo ona ba «linha ministerial» sira hotu atu mai reunido
iha Ministério das Financas hodi bele halo ona abertura ba sistema, nune’e execucdo bele hahu
daudauk ona.

Dala ida tan, ba preocupacdo Sr.* Deputada Cedelizia nian ha’u hakarak adianta katak progresso
mak ida-ne’e, Governo f6 resposta ba recomendacdo Comissdao C Parlamento Nacional nian iha Lei
Orcamento 2025 nian atu adianta mais cedo possivel decreto de execugdo, ami fé resposta katak
decreto execucdo halo kedas antes férias Ano Novo nian, e ohin duni, 2h00 loraik ne’e, iha reunido iha
Ministério das Finangas convoca ona ba diretor-geral, diretor nacional, entidade sira direta, indireta
Estado atu ba reunido ida-ne’e hodi oficializa abertura ba sistema ba execu¢do Orcamento 2025 nian.

Kona-ba escola iha Viqueque, escola secundaria filial, ha’u bele regista ida-ne’e, escola filial lubuk
ida, antes fim do ano 2024 ne’e Ministério da Educacdo, depois de halo levantamento, decide taka.
Maibé, ha’u labele explica antecipadamente posicdo ministério nian ba assunto ida-ne’e, tanba ha’u
mos regista assunto hanesan acontece iha escola secundaria filial ida iha suco ida isolado loos, naran
Fahinehan, iha Posto Fatuberliu, ne’ebé acomoda estudante sira husi Suco Horana, Turiscai nian no
suco rua, Fahinehan ho Bubususu, circular Ministro da Educacdo nian ba tiha ona e taka. Povo
lamenta tebetebes tanba sira-nia oan husi suco tolu ne’e tem que ba Turiscai para escola iha
secundaria, ou tun ba Same ou liu ba Fatuberliu.

Ha’u fiar katak caso ne’ebé acontece iha Viqueque hanesan mds ida-ne’e, tanba ne’e mak ha’u
recomenda atu comissao especializada bele bolu Ministra ou Secretario de Estado para bele explica
mais detalhada razdo saida mak bele taka escola filial sira-ne’e. Ha’u fiar katak karik sira iha
referéncia ou informacdo ruma mais detalhada ba assunto ne’ebé ohin ha’u dehan ona, katak
preocupante tebetebes ba populagdo sira ne’ebé nia oan conta ona ho existéncia escola filial ida-ne’e,
maka iha plano ba sira-nia continuagdo estudo sira-nia oan nian. Mas, de repente hapara iha ultimo
ano, familia sira tem que buka fatin atu acomoda nia oan sira atu continua escola secundaria, escola
secundaria de’it, 1a’6s universidade.

Ne’ebe, obrigado ba Sr. Deputado nia observacdo, informacdo, ha’u sei adianta ba ministério ou,
karik di’ak liu, ba comissao especializada sira bele halo audiéncia ho ministério sira.

Kona-ba resto eletricidade ne’ebé seidauk tama, seidauk halo conexdo iha fatin barak, inclui ohin
Sr. Deputado Marcos Martins nian kona-ba suco ida iha Ermera, ha’u sei adianta ba Sr. Ministro ho

Secretario de Estado da Eletricidade atubele haree assunto ida-ne’e.

No mos, liga ba ponte hirak ne'e sobu tiha, ne’e la’6s problema foun, informacao ne’e Sr. Deputado
sira foti, ha’u envia ona ba Ministério atu f6 resposta, ohin més ha'u atualiza ona ba Ministério das
Obras Publicas atu haree questdo ida-ne’e ho sério quando ita hasoru hela situacdao ida inundacao
barabarak iha ultima semana.

Kona-ba obra iha Hera, ohin Sr.* Deputado Olinda foti, Deputado Agio Ferreira més foti, kona-ba
construcao ba normalizacao mota iha Hera nian, iha situacdo hanesan inundacdo, obra lubuk ida iha
Hera moés Ministério das Obras Publicas halo «tenderizacdo». Quando «tenderizacdo» la’o hela e
acontecimento mos ita haree rasik, tan ne’e mak informacdo ne’e importante loos ba Ministério das
Obras Ptblicas atu adianta processo «tenderizacdo» ne’ebé iha ou contrato ne’ebé celebra ona entre
companhia sira atu Obras Publicas monitor companhia sira para implementa imediata obra sira-ne’e.
Maioria husi obra sira-ne’e, liuliu estrada ou normalizacdo ponte ne’e, tama hotu ona iha lista tender
nian iha publico. Sr. Deputado sira acompanha karik, antes fim do ano mos iha listagem lubuk ida ba
obra sira-ne’e, e primeira semana janeiro nian mos, loron hirak liuba, hasai ona lista ba obra sira atu
halo tender. Ne’e kona hotu ba fatin sira ne’ebé iha risco, hanesan ohin Sr. Deputado sira foti, inclui
oinsa atu halo normalizacdao ba mota Hera nian atu salva comunidade sira iha-ne’eba, inclui Base
Naval nian iha Hera.

Kona-ba celebracdo evento nacional iha Oe-Cusse, Sr.? Deputada Sancia Bano foti, ha’u regista
ida-ne’e atubele recomenda ba colegas membros Governo relevantes, inclui RAEOA, atu haree
experiéncia sira-ne’e ho didi’ak, nune’e Governo ka Estado labele comete menos de financiamento ba
evento-evento sira ho caracter internacional ka regional, hodi labele hamonu ita-nia oin perante povo e
mos visitante sira.

Kona-ba funcionamento Aeroporto Suai, Aeroporto Suai tau naran Kay Rala Xanana Gusmao, iha
VII Governo mak tau naran ida-ne’e e Sr. Primeiro-Ministro, natoon iha debate or¢camento hatete ho
surpresa uitoan, la hatene histéria halo nu'ussa mak naran ne’e tau. Maibé, hakarak hatete katak
aeroporto Suai parte ida hotu husi projeto Tasi Mane ho intencao ba desenvolvimento industria
petroleo nian.

Antes Covid-19, operador ida iha tasi, mina nian, usa hela aeroporto ne’e ba movimento
helicoptero sira-nian. Depois, mosu Covid-19, ho m6s campo ida-ne’ebé sira interessado atu halo
investimento la iha resultado positivo, maka companhia ne’e para tiha sira-nia movimento usa
aeroporto Suai.

Ita iha esperanca katak iha projeto Tasi Mane ne’ebé continua iha progresso, mesmo iha tasi laran
no mos iha rai maran, aeroporto ida-ne’e ninia investimento sei la saugati tanba qualquer investidor no
operador sira ba campo mina, iha tasi laran més iha rai maran, ne’ebé la’o hela, iha expetativa bele

atrai sira atubele sai operador ba campo mina sira-ne’e iha-ne’eba.

Hanesan Sr. Deputado sira hatene, mina matan tolu mak iha ona processo exploracdo, hein de’it
comercializacdao para depois bele usa ona facilidade sira-ne’e. Portanto, orientacao, plano loloos ba
aeroporto Suai ne’e mak ida, atu ba suporta atividade industria petréleo nian iha costa sul. Portanto,
investimento la saugati, naran mak halo surpresa ita hotu karik, ne’e VII Governo mak tau naran ida-
ne’e ba sua Exceléncia Primeiro-Ministro atual nia naran.

Ha’u inteira ida-ne’e tanba uluk, iha 2017, inaugura aeroporto ida-ne’e ha’u hanesan Presidente
Parlamento Nacional. Ha’u iha memoria institucional ba historia, processo sira halo nu'usa tau naran
ida-ne’e, tanba ha’u mos assiste lancamento e inauguracao ne’e. Se husu karik, na’in lakohi, tanba la
husu ida, nia hakfodak. Uluk ne’e Sr. Inacio Moreira mak Ministro, la hatene sala ne’e sé, na’in mak
tau ou ema seluk mak hakarak tau naran ne’e.

Ponte ho caracter emergéncia ne’ebe la hotu, ha’u regista ida-ne’e, e iha informacao adianta hela ba
Sr. Deputado Manuel Noronha sobre Ponte Turon, iha informacdo tama dehan ponte ne’e husi
nacional husu ba PAM atu halo atuacdo emergéncia hodi bele facilita transporte nafatin quando
Ministério das Obras Publicas halo hela «tenderizacdo», e tuir informacdo katak tender halo ona e
companhia ne’ebe manan-na’in moés karik iha ona atubele halo continuagcdo construcao ba ponte
Turon.

Sobre ponte Abatu ne’ebé halo antes ponte Kasnafar, ha’u sei adianta informacdo ne’e ba
Ministério das Obras Ptblicas bele f6 resposta. Mas, di’ak liutan m6s Comissdo de Infraestruturas
Parlamento Nacional nian bele halo audiéncia ho ministro para sira bele explica detalhada tanba
problema barak loos, projeto ne’ebé tem que lanca ba publico para halo «tenderizacdo» no mos
continuagdo obra sira ne’ebé balu la’o ho di’ak, balu la’o ho lento, balu companhia sira, depois de
manan, la bele hala’o, balu continuacdo obras ne’ebe Ministério das Obras Publicas acompanha hela
ho Ministro do Planeamento e Investimento Estratégico, ba troco estrada sira ne’ebé celebra contrato
desde Governo sira anterior hanesan atual projeto estrada Laga ba Baguia ne'ebé desde entrada IX
Governo nian halo levantamento, halo observacdo para possibilidade atu continua ou lae. Maibé,
posicdo Governo nian, Obras Ptblicas nian, haree katak f6 nafatin oportunidade para sira completa.
Mas, se la bele duni, Governo sei toma posicao para depois bele continuacao ba obra ne'e seja qual for
companhia ida ne'ebé kaer ou sé-sé mak iha companhia ida-ne'e nia laran.

Kaer ba experiéncia ida-ne'e més mak suspende hela obra rua, construgao estrada iha Oe-Cusse, iha
Ponte Noefefan nian ba leten, ho iha Mota Tono nian ba Oessilo, ne'ebé hapara hela. Ha'u explica ona
parte balu iha reunido plendria anterior, horas ne'e daudauk Governo haree hela para depois bele f6
continuacdo ba obra ne'e, no mos halo revisdo ba contrato, se no caso contrato ne'e deteta iha

problema ruma atu halo revisao.

Kona-ba gestdo lixo, iha Plenaria anterior ha'u f6 resposta balu, mas, ha'u hanoin, horisehik ha'u
simu ona, Deputado sira simu ona, explicacao detalhada husi Ministério da Administracao Estatal, iha
Sr. Deputado sira-nia mesa leten, detalhe sobre gestao lixo nian iha Dili.

Liga mo6s ho companhia tolu, rua internacional ho ida nacional, ne'ebé envolve iha contrato ida
longo prazo ba 10 anos ba gestdo lixo ninian, explicacdo detalhada iha ona Sr. Deputado sira, maihusi
Ministério Administracao Estatal.

Sr.? Presidente Parlamento Nacional em exercicio, ha'u hanoin, ha'u-nia resposta provisoria mak
ida-ne'e, ha'u sei adianta intervencao hotu-hotu ba colega membro Governo sira atu f6 resposta.

Muito obrigado.

Sr.? Presidente (Maria Terezinha da Silva Viegas): — Muito obrigada, Sr. Vice-Ministro.

Ha'u hanoin, ho permissdo Plenaria nian, la necessario ba intervalo, ita continua de’it ita-nia voto
de pesar ida-ne'e, molok ita atu ba intervalo ba almoco.

Karik, ho permissao Plendria nian, ha'u f6 kedas ba Sr.* Secretaria da Mesa halo leitura ba Voto de
Pesar n.° 1/2025.

Se faz favor.

Sr.? Secretaria da Mesa (Virginia Ana Belo): — Obrigada, Sr.* Vice.

«Voto n.° 1/2025 — De Pesar pelo Falecimento de Tom Hyland

Faleceu, no dia 24 de dezembro de 2024, Tom Hyland, nascido em Dublin, Irlanda, a 12 de outubro
de 1952.

Em 1992, Tom Hyland fundou, em Dublin, a East Timor Ireland Solidarity Campaign, com as
funcdes de denunciar a ocupacdo ilegal de Timor-Leste pelas forcas armadas indonésias, expor a
cumplicidade dos governos ocidentais no apoio militar, diplomatico e econdmico ao regime de
Suharto na Indonésia e defender o respeito pelos direitos humanos, incluindo o direito a
autodeterminacao dos povos, conforme consagrado na Declaracao Universal dos Direitos Humanos.

Entre 1994 e 1999, organizou inimeras manifestacdes em Dublin e em vérias cidades europeias em
apoio a causa de Timor-Leste e prestou assisténcia crucial a ativistas timorenses que procuravam
refugio do regime opressivo indonésio, ajudando-os a obter asilo na Irlanda, em Portugal e no Reino
Unido.

Apos a independéncia de Timor-Leste, Tom Hyland continuou a contribuir para o desenvolvimento
da nacdo timorense e para o desenvolvimento das suas relacOes internacionais, tendo desempenhado
um papel fundamental na promocao de fortes lagos bilaterais entre Timor-Leste e a Irlanda.

Foi apoiante ativo de varias iniciativas da sociedade civil, incluindo o Centro Audiovisual Max

Stahl Timor-Leste, onde ajudou a preservar o patrimonio histérico e cultural da nacao timorense. Tom

Hyland foi ainda consul honorério da Irlanda em Timor- Leste. A data da sua morte, desempenhava
funcdes profissionais no Ministério dos Negdcios Estrangeiros e Cooperagdo. Pelo seu inestimavel
contributo para a causa de Timor-Leste, Tom Hyland foi condecorado, a 30 de agosto de 2009, com a
Medalha de Mérito, através do Decreto do Presidente da Reptblica n.° 24/2009, publicado no Jornal
da Republica, Série I, n.° 32, de 9 de setembro do mesmo ano.

Assim, o Parlamento Nacional, reunido em sessdo plendria, expressa o seu profundo pesar pelo

falecimento de Tom Hyland, enderecando sentidas condoléncias a sua familia e aos amigos enlutados.

O Deputado proponente, Duarte Nunes».

Obrigado, Presidente.

Sr.* Presidente (Maria Terezinha da Silva Viegas): — Ho nune’e, ha'u f6 kedas ba proponente
atubele justifica ninia proposta.

Faz favor.

Sr. Duarte Nunes (CNRT): — Obrigado, Presidente.

Timor-Leste, nagao ida que hetan ukun an depois de luta 24 anos, ita hetan apoio husi ema barak, e
senhor ne'e mds ida mak f6 nia contribuicdo, e, depois de ita ukun an mds nia contribui nafatin, ne'ebe
ita f6 condecoracdo ba nia, nomeia nia hanesan cénsul honorario. Ida-ne'e parte husi nia apoio ba ita-
nia ukun-an ne’e.

Ita precisa hatene e agradece ema sira ne'ebé f6 ninia contribuicdo, tanba ne'e mak Sr. Tom Hyland
nia contribuicdo ne'e boot tebes, ita-nia maluk barak que ba refugia iha Irlanda tanba ninia
contribuicdo. Ita espera katak colega sira f6 voto a favor ba ita-nia maluk sira ne'ebé hela iha-ne'ebd e
ho nia contribui¢cdo no apoio, sira hetan moris ohin loron iha Irlanda ne'eba no mds iha fatin seluk,
hanesan Portugal no moés Inglaterra hotu.

Ha'u hanoin, nia biografia mak ne'e, data falecimento ne’e mak ha'u haree sira la tau, maibé dala
ruma orsida, karik antes haruka ba imprensa, ita bele hadi’a tiha, tau més nia data falecimento ne'e.
Nia contribui¢do iha, mas data falecimento la iha, quando ema ne'e tanba nia falecimento mak ita f6
ita-nia voto de pesar ne'e. Ida-ne'e de’it.

Obrigado, Presidente.

Sr.? Presidente (Maria Terezinha da Silva Viegas): — Ha’u loke ba apreciagao, karik Bancada sira,
maibé iha-ne’e iha distinta Deputada na’in-rua mak inscreve ona.
Ha'u f6 kedas ba distinta Deputada Maria Angelina Sarmento.

Faz favor.

Sr.* Maria Angelina Lopes Sarmento (PLP): — Obrigada, Sr.? Presidente em exercicio.

Ha'u hanoin, voto de pesar ida-ne'e ita merece fé6 ba saudoso Tom Hyland. Distinto Deputado
Duarte, kona-ba data ne'e descreve kedas iha inicio, «Faleceu no dia 24 de dezembro de 2024», nia
mate duni iha dia 24 de dezembro, se la sala iha dadeer-saan.

Sr. Tom Hyland, saudoso Tom Hyland, ita lakon amigo di’ak ida, amigo solidariedade di’ak ida,
ne'ebé harii organizacao East Timor Ireland Solidarity Campaign ka ETISC e nia mds, depois de
Massacre Santa Cruz, ema ne'ebé voz ativa iha Irlanda hodi ko’alia kona-ba Timor nia causa.

E que, mera coincidéncia, hahu iha 1999, ha'u rasik rona nia naran liuhosi Sr.* ida naran Finola
Gill, hanesan representante Trdcaire ka Caritas Irlanda nian, ne'ebé liuhosi organizacdo ida Trocaire
ho CAFOD (Catholic Agency For Overseas Development), sira mak iha kotuk apoia ita-nia saudoso
hanesan Max Stahl no més Tom Hyland iha Irlanda, hanesan organizacdo catélica ne'ebé mos
indiretamente apoia ita-nia luta.

E hahu iha 1997 mai leten, Sr. Tom Hyland mos lori jornalista lubuk ida mai iha-ne’e hodi halo
entrevista ba pessoal eminente sira, importante, iha ita-nian Rain, hodi sai hanesan evidéncia atu sira
continua halo advocacia iha Europa ba Timor nia causa. Entdo, merece duni hetan reconhecimento
husi Estado no mos Timor-Leste, liuliu Parlamento Nacional, atu f6 voto de pesar ida-ne'e nu’udar
sentido de gratiddo e agradecimento ba saudoso ninia contribuicdo, la’6s de’it iha fase libertacdo da
patria, maibé iha libertacdo do povo depois de Timor hetan ukun-an, nia rasik decide atu hela
permanentemente iha Timor no f6 apoio iha Ministério dos Negdcios Estrangeiros no més ba, hanesan
fundraising, buka apoio, ba Clinica Bairro-Pite liuhosi doutor Dan Murphy, e entdo ninia apoio ida-
ne'e iha consisténcia ba libertacdo da patria no mos libertagdo do povo. Nune’e, ami hein katak nia
familia sira bele simu consequéncia husi nia decisdo ida ne'ebé nia foti atu hela iha Timor.

Nia sofre moras ne'ebé todan, iha ema balu hakarak apoia nia atu lori fila ba Irlanda atubele hetan
tratamento, maibé tanba nia fuan f6 laran tebes ba Timor, nia decide husik iis iha dia 24 de dezembro,
husik hela hotu ita.

Hanesan histéria mos, ninia mde mate iha dia 24 de dezembro, depois, liu semana ida, ninia pai
mos mate, iha dia 31 de dezembro, e nia mos halo histéria hanesan husi ninia inan ho aman, hakarak
ita hotu celebra ho nia iha 24 de dezembro, bainhira nia husik iis.

Ida-ne'e mak ha'u-nia intervencdo e ami-nia sentido solidariedade boot ba familia Timor-Leste
ne'ebé lakon saudoso Tom Hyland nu’udar campaigner di’ak ida ba Timor-Leste nia luta.

Obrigada.

Sr.? Presidente (Maria Terezinha da Silva Viegas): — Muito obrigada, distinta Deputada.
A seguir, distinta Deputada Lidia Norberta.

Se faz favor.

Sr.? Lidia Norberta dos Santos Martins (FRETILIN): — Obrigada, Sr.? Presidente.

Ita tem que halo duni voto de pesar ida-ne'e ba Sr. Tom Hyland. Ami, hanesan funciondria uluk iha
Ministério dos Negdcios Estrangeiros ho Sr. Deputado Anténio da Conceigado, iha-ne'eba ami sempre
bolu nia naran Papa Tom — iha-ne’e mak ita hateten Tom Hyland — naran ida que conhecido ba hotu-
hotu, tanba Papa Tom ne'e, além de contribui ba ita-nian Rain liuhosi apoio ne'ebé halo, manifestacao
sira ne'ebé nia halo iha Irlanda, apoia mos ita-nian maun sira ne'ebé halo asilo politico ba iha Portugal
to’o ikus balu halai ba Irlanda ho fatin sira seluk.

Nia mos iha papel ida que boot tebetebes iha era ukun-an nian iha Ministério dos Negdcios
Estrangeiros no moés ba iha alin balu ne'ebé, wainhira la iha kbiit atu continua sira-nia estudo, Papa
Tom més f6 apoio. Ha'u hanoin katak ida-ne'e bele sai mds hanesan referéncia ida ba documento ida-
ne'e, tanba iha alin barak ne'ebé escola, Papa Tom fé apoio barak tebetebes ba sira. Entdo, ba causa
Timor nian ne'e nia hahd kedas ho luta de libertacdo nacional, maibé iha era independéncia nia
contribui maka’as tebetebes ho, bele dehan katak isin ho klamar, sim, isin ho klamar duni, ba ita-nian
Rain. Ne'ebe ami hanoin katak apoia ida-ne'e, maibé tem que tau més kona-ba apoio ne'ebé nia f6 ba
alin sira ne'ebé continua sira-nia estudo, la iha kbiit maibé nia f6 apoio.

Ha'u hanoin, mak ida-ne'e de’it, Sr.* Presidente.

Sr.? Presidente (Maria Terezinha da Silva Viegas): — Ba distinto Deputado proponente, concorda
ho nia contetido, karik distinta Deputada Lidia hakarak atu acrescenta tan paragrafo ida sobre Ita-Boot
nia pronunciamento ne'e?

Ha'u husu ba distinto Deputado proponente, Deputado Duarte, karik la iha objecdo, bele hadi’a
antes ita haruka ba iha publicagao.

Ho nune’e ita bele...

Sr. Duarte Nunes (CNRT): — Bele, bele, Sr.? Presidente! La iha problema.

Sr.? Presidente (Maria Terezinha da Silva Viegas): — Muito obrigada, distinto Deputado.

Ho nune’e ita hotu-hotu concorda katak depois de ita vota, husu ba Deputada Lidia atu hamutuk ho
funcionario DIPLEN, hadi’a tiha nia redacdo ne'ebé ohin ita vota.

Ho nune’e ita hotu prepara ba vota ba Voto N.° 1/2025 — De Pesar pelo Falecimento de Tom
Hyland.

Ba distinto Deputado sira ne'ebé vota a favor, contra, abstencao, faz favor.

Deputado sira hala’o votagdo ordindria.

Obrigada.

Hato’o ona votagdo ba Voto N.° 1/2025, no hetan ona aprovagdo ho voto a favor 49, contra 0 no

abstengdo 0.

Ho nune’e, ita-nia Plenaria ohin nian remata, ita intervalo ba almoco.
No més, ba comissdo sira, karik Deputada Cedelizia iha informacdo ruma atu hato’o ho pedido
ponto de ordem ne'ebé inscreve hela iha-ne’e? Karik liga ba Comissao C.

Se faz favor, ha’u f6 um minuto.

Sr.? Cedelizia Faria dos Santos (CNRT): — Obrigada, Presidente.

Ha'u lailais de’it. Obrigada ba ohin Vice-Ministro nia explicacdo katak orsida loraik sei halo
lancamento, ha'u la iha-ne’e maibé ha'u rona liuhosi radio.

Maibé, ami f6é sugestdo de’it, se bele karik, tinan oin f6 més convite mai ami, Comissao C, ami
na’in-sia bele ba participa, tanba papel Parlamento nian ne'e atu halo fiscalizacao.

Ida-ne'e de’it, obrigada.

Sr.? Presidente (Maria Terezinha da Silva Viegas): — Muito obrigada ba distinto Deputado sira
hotu, ba Ita-Boot sira-nia contribuicdo, participacdo e paciéncia.

Boa tarde e bom almogo a todos.

Muito obrigada.

Horas hatudu tuku 12 liu minuto 24

DI1vIsA0 DE REDACAO, AUDIOVISUAL, TRANSCRICAO E DOCUMENTACAO



